
Općinsko vijeće Novi Grad Sarajevo usvojilo je 24. jula ove 
godine, na 19. sjednici Strategiju za mlade Općine Novi 

Grad Sarajevo za period od 2014. – 2020. godine. Prihvaćen je 
prijedlog odluke o usvajanju projekta „Sportsko - rekreacioni 
centar Dobrinja“ sa odlukom o njegovom provođenju. Vijećnicima 
je prezentirana informacija o izvršenju budžeta Općine za prvih 
šest mjeseci ove godine ( od 1.1. do 30. 6. 2014. godine).  
Emir Dedović, pomoćnik općinskog načalnika za 
privredu, finansije i inspekcijske poslove kazao je da 
Općina ove godine finansira više projekata nego prošle.  
Istakao je da je Općina Novi Grad u prvih šest mjeseci 
ostvarila prihode od 46 posto u odnosu na planirano, što 
je u ovoj situaciji elementarnih nepogoda i smanjenim 
prilivom sredstava javnih prihoda, zadovoljavajući nivo.  
„Smatramo da imamo sve preduslove da ovogodišnji budžet 
izvršimo u planiranom iznosu od oko 26 miliona maraka“, 

19. SJEDNICA OPĆINSKOG VIJEĆA NOVI GRAD SARAJEVO

Usvojen urbanistički projekat 
„Sportsko – rekreacioni centar Dobrinja“
Općina Novi Grad u prvih šest mjeseci ove godine ostvarila prihode od 46 posto u odnosu na planirano 
• Stvoreni preduslovi da ovogodišnji budžet bude izvršen u planiranom iznosu od oko 26 miliona 
konvertibilnih maraka

objasnio je Dedović, ističući da je u toku realizacija rekonstrukcije 
Doma zdravlja „Kumrovec“, jednog od značajnijih projekata 
Općine Novi Grad. Istakao je da je obezbijeđena finansijska 
konstrukcija za realizaciju druge faze tog projekta . Također, 
privodi se kraju i izgradnja sportske dvorane „Srce“ u Buča 
Potoku.

IX transferzala

Iako rezultati još nisu vidljivi na terenu, Općina Novi Grad 
intenzivno radi i na projektu IX transferzale, kako bi se stvorili 
preduslovi za početak realizacije projekta, u građevinskom 
smislu. Ambulanta u Bojniku je završena i čeka se oprema od 
JU „Dom zdravlja“ kako bi se ovaj objekat stavio u funkciju. U 
ovoj godini je planirana rekonstrukcija drvenog mosta na rijeci 
Bosni u Reljevu, koji je u lošem stanju. Završena je projektna 

dokumentacija i raspisan javni poziv za izbor izvođača radova, 
nakon čega će radovi početi“, naveo je Dedović, dodajući da 
je u toku i procedura izbora izvođača radova za dogradnju 
škole u Dobroševićima.Vijeće je donijelo Odluku o izmjenama 
i dopunama Odluke o privremenom korištenju javnih površina 
na području općine, kao i Odluku o rasporedu sredstava iz 
budžeta Općine Novi Grad u svrhu održivog povratka u ovoj 
godini.

Stanje sigurnosti

Vijećnicima su date na znanje i informacija o stanju sigurnosti i 
aktivnostima Treće policijske uprave u prvih šest mjeseci 2014. 
godine. Analizirajući stanje sigurnosti u Novom Gradu rečeno 
je da je u toku prvog polugodišta ove godine, u odnosu na 
isti period prošle godine, došlo do smanjenja broja izvršenih 
krivičnih djela. Tokom sjednice, prezentirana je i informacija o 
postignutim uspjesima učenika osnovnih škola na općinskim, 
kantonalnim i državnim takmičenjima, te informacija o 
održanim kulturno – zabavnim manifestacijama u 2013. godini 
na području općine Novi Grad Sarajevo. Pred vijećem se 
našla i informacija o utrošku odobrenih sredstava za podršku 
održivom provratku raseljenih lica.
Vijeće je usvojilo i izvještaj o realizaciji programa rada 
Općinskog vijeća za prvih šest mjeseci ove godine.

Općinsko vijeće Novi Grad Sarajevo usvojilo je na 20. 
sjednici vijeća, koja je održana 30. septembra 2014. 

godine, rebalans budžeta Općine Novi Grad za ovu godinu, 
koji je veći za oko tri miliona maraka u odnosu na planirani 
budžet Općine za ovu godinu. Ukupna raspoloživa sredstva u 
budžetu Općine Novi Grad Sarajevo za 2014. godinu iznose 29. 
727. 000 maraka.
Kako je pojasnio Emir Dedović, pomoćnik načelnika za 
finansije, privredu i inspekcijske poslove Općine Novi Grad, 
Općina će u ovoj godini raspolagati sa ukupnim sredstvima 
koja su veća za 11 posto nego što je prvobitno bilo planirano 
budžetom za 2014. godinu.
“Sredstva su rebalansom usmjerena na projekte izgradnje 
fiskulturne sale u OŠ “Behaudin Selmanović” u Briješću i 
sportske dvorane „Srce“ u Buča Potoku, koji će biti završeni 
ove godine, kao i izgradnju škole na Aneksu i dogradnju škole 
„Dobroševići“. Također, sredstva su usmjerena u dovršetak 
rekonstrukcije saobraćajnice u ulici Adema Buče, najvećeg 
infrastrukturnog projekta koji se realizira na području općine 

USVOJEN REBALANS BUDŽETA OPĆINE NOVI GRAD SARAJEVO ZA 2014. GODINU

Budžet Općine veći za tri miliona maraka
Ukupna raspoloživa sredstva u budžetu Općine Novi Grad Sarajevo za 2014. godinu iznose 
29. 727. 000 maraka

Novi Grad, a koji se završava u ovoj godini, nekategorisane 
ceste, rasvjetu, dječija igrališta, parkovske površine i sve ono 
što je u budžetu za 2014. godinu bilo prioritet nastavljeno je i 
sa rebalanskom budžeta, rekao je Dedović.
Kako je istaknuto, predloženi nivo budžetskih raspoloživih 
sredstava u potpunosti obezbjeđuje stabilno funkcionisanje 
Općine i izmirenje svih zakonskih obaveza, kao i planiranih 
kapitalnih izdataka u 2014. godini. Vijeće je usvojilo prijedlog 
projektnog programa za izradu UP „Industrijska zona Zrak“. 
Prihvaćen je i izvještaj o realizaciji manifestacije Dana odbrane 
Općine Novi Grad Sarajevo i bitke za brdo Žuč i obilježavanje 
značajnijih događaja i ličnosti iz odbrambeno-oslobodilačkog 
rata 92. – 95. godine. Vijećnicima su date na znanje informacija 
o izgradnji i stanju spomen – obilježja na području općine Novi 
Grad Sarajevo, informacija o radu Centra za rani dječiji rast i 
razvoj, informacija o stanju i rezultatima sportskih klubova sa 
područja općine Novi Grad na kraju takmičarske sezone.
Prezentirane su i informacija o realizaciji poslova vezanih za 
primjenu Zakona o matičnim knjigama, informacija o legalizaciji 
objekata izgrađenih bez odobrenja za građenje za građevine 
na području Novog Grada, te informacija o izgrađenosti i 
rekonstrukciji objekata za predškolsko obrazovanje.

Gradonačelnik Sarajeva prof. dr. Ivo Komšić i načelnik Općine 
Novi Grad Sarajevo Semir Efendić učestvovali su u radu 

Sastanka lidera lokalnih vlasti Centralne i Istočne Evrope  i 
Narodne Republike Kine, koji je održan 28. i 29. augusta, u 
Pragu. 
Domaćin susreta lidera lokalnih vlasti bila je Vlada i premijer 
Češke Republike Bohuslav Sobotka, a brojnu delegaciju Kine 
predvodio je zamjenik premijera NR Kine Zhang Gaoli.
Tema sastanka je bila povezivanje tržišta Centralne i Istočne 
Evrope sa tržištem Kine, koje je jedno od najvećih na 
svijetu. Vlada NR Kine je pokrenula program investiranja u 

Načelnik Efendić na sastanku lidera 
lokalnih vlasti Centralne i Istočne Evrope 
i Narodne Republike Kine

ovom regionu kroz realiziranje velikog broja infrastrukturnih, 
energetskih i privrednih projekata, od kojih su neki i u Bosni i 
Hercegovini. 
Tokom sastanka upriličeno je potpisivanje memoranduma o 
saradnji lokalnih zajednica regije Centralne i Istočne Evrope 
i Narodne Republike Kine, koji bi trebao biti osnova za 
intenzivniju saradnju na svim poljima, a prije svega u oblasti 
ekonomije i transfera tehnologija. 



septembar-oktobar 2014.   9

Općinu Novi Grad Sarajevo, 8. augusta, posjetili su 
predstavnici Udruženja „Palestinska dijaspora“ u BiH, na 

čelu sa predsjednikom Mohamedom Hamedom, čije sjedište 
se nalazi na području ove lokalne zajednice.
Tokom susreta sa načelnikom Općine Semirom Efendićem 
i njegovim saradnicima, razgovarano je o aktuelnoj situaciji 
u Gazi, kao i o mogućnostima pružanja pomoći ugroženom 
palestinskom stanovništvu. Dogovoreno je da se u općini 
Novi Grad u narednom periodu organizira akcija prikupljanja 
novčane pomoći narodu Gaze, a prikupljena sredstava bit će 
iskorištena za obnovu porušenih školskih, zdravstvenih i sl. 
objekata.
„Želja nam je da pokušamo na konkretan način pomoći narodu 
Gaze, na sličan način kako su se širom svijeta organizirale 
akcije u vrijeme kada je Sarajevo bilo u opsadi. Nadam se 
da ćemo biti u prilici učiniti korisnu stvar za stanovnike Gaze 
kroz sličnu akciju koja je u BiH provedena 2009. godine, kada 
su prikupljena sredstva od kojih je izgrađen bunar za vodu 
koji vodom snabdijeva oko 50. 000 stanovnika tog područja“, 
istakao je načelnik Efendić.
Dodao je da stanovnici Sarajeva, koji su kroz četverogodišnju 
opsadu i blokadu grada i države prošli golgotu kroz koju 
prolaze stanovnici Gaze, tačno znaju kroz šta palestinski narod 

Općinu Novi Grad posjetili predstavnici 
Udruženja „Palestinska dijaspora“ u BiH

prolazi i suosjećaju sa njima. Općina Novi Grad je prije šest 
mjeseci Udruženju „Palestinska dijaspora“ u BiH dodijelila 
prostorije za rad.
„Mi moramo imati jedan senzibilitet i osjećaj za ono što se 
dešava u Gazi. To naši ljudi razumiju. Gaza je blokirana više 
od osam godina i kopneno i pomorski i ono što se u zadnje 
vrijeme tamo dešava su slike koje su nama Sarajlijama itekako 
poznate. U Sarajevu je tokom agresije na našu zemlju ubijeno 
više od hiljadu djece. Takve scene imali smo priliku gledati 
posljednjih dana u Gazi, gdje je veliki broj djece stradao“, 
rekao je Efendić.
Kako je kazao predsjednik Udruženja koje u BiH egzistira više 
od osam godina, Mohamed Hamed, tokom humanitarnih akcija 
za pomoć narodu Gaze, koje su u BiH organizirane 2008. i 
2009. godine prikupljeno je oko 100. 000 eura, od kojih su 
pored bunara za vodu izgrađene i dvije škole u Gazi.
„Navikli smo na podršku Bosanaca, bez obzira na naciju. 
Stanovnici ove zemlje, pogotovo Sarajeva, znaju šta znači biti 
pod opsadom. Ovih dana u Gazi pada više raketa nego kiše. 
Tamošnji stanovnici nemaju ni vodu, ni struju, niti bilo koje 
osnovne uvjete za život. Tom narodu zaista treba pomoć BiH“, 
rekao je Hamed.

Načelnik Općine Novi Grad Sarajevo Semir Efendić, 
zajedno sa šefom Odsjeka za privredu Općine Novi Grad 

Džemaludinom Kahrovićem, posjetio je, 10. septembra firmu 
„Ribarstvo Slap“ iz Žepe, koja je izrazila interes da uzme 
učešće u prvoj „Bosanskoj tržnici“ na Dobrinji. Prilikom 
posjete, načelnik Efendić susreo se sa vlasnikom firme 
“Ribarstvo Slap” Muhamedom Tabakovićem, povratnikom 
u Žepu, koji je nakon godina rada na građevini i vanrednog 
studiranja u Sarajevu, odlučio da se vrati u Žepu 2005. godine 
i počne baviti ribarstvom. Ove godine firma “Ribarstvo Slap” 
proizvest će oko 800 tona ribe koja se uglavnom izvozi. Radi se 
o najkvalitetnijoj pastrmki u Evropi, a isključivo radi kvaliteta 
vode u rijeci Žepi, koja ničim nije zagađena i pitka je cijelim 
svojim tokom do ulijevanja u rijeku Drinu.

Delegacija Općine Novi Grad u posjeti 
firmi „Ribarstvo Slap“ iz Žepe

Delegacija Općine Novi Grad Sarajevo, koju je predvodio 
načelnik Semir Efendić, posjetila je 7. augusta Općinu 

Srebrenica, gdje je razgovarano o međusobnoj saradnji u 
oblastima privrede, obrazovanja, turizma i td. Tom prilikom, 
su zajedno sa načelnikom te općine Ćamilom Durakovićem 
posjetili Dom zdravlja u Srebrenici kojem su uručili donaciju u 
vidu medicinske stolice za transfuziju krvi, koju ova zdravstvena 
ustanova nije imala. Ovom donacijom bit će olakšano pružanje 
zdravstvenih usluga pacijentima, ali i rad zdravstvenim 
radnicima. Pacijenti više neće morati bez prijeke potrebe odlaziti 
u bolnicu u Zvornik. Načelnik Efendić je kazao da su početkom 
godine ove dvije općine potpisale ugovor o međusobnoj 
saradnji u oblastima privrede, obrazovanja, kulture i turizma.  
„Mi radimo konkretno. Dali smo određenu podršku Općini 
Srebrenica kroz budžetska izdvajanja za infrastrukturne 
projekte u općini Srebrenica. Imamo određene projekte kada 
je u pitanju privredna saradnja i projekt bosanske tržnice, koja 
će uskoro biti otvorena u Novom Gradu, a u kojoj će svoje 
proizvode moći plasirati i proizvođači iz Srebrenice”, istakao je 
Efendić.  Načelnik Duraković je naglasio da je Općina Novi Grad 
Sarajevo konkretno u nekoliko navrata pomogla finansijski 
Općinu Srebrenica u iznosima od po 50. 000 konvertibilnih 
maraka za projekte koje su zajednički usaglašavali. Dodao je 
da je Novi Grad jedna od rijetkih općina u BiH koja podržava 
Srebrenicu kroz konkretne projekte i stvarne potrebe ove lokalne 
zajednice. Tokom posjete Srebrenici, delegacija Općine Novi 
Grad Sarajevo obišla je i vještačko jezero Perućac na rijeci Drini.  
„Općina Srebrenica ima 17 kilometara obale na jezeru Perućac 

Delegacija Općine Novi Grad Sarajevo 
u posjeti Srebrenici

i mogućnost turističkog razgledanja kanjona i jezera, što je 
zaista izuzetan turistički potencijal. Ovaj kraj obiluje prirodnim 
ljepotama, koje često ostaju u drugom planu zbog svega što 
ovu općinu opterećuje posljednje dvije decenije. Nadam se 
da će u narednom periodu sve više ljudi dolaziti u Srebrenicu 
i mimo 11. jula kada se obilježava godišnjica genocida. Život 
u ove krajeve se sigurno vraća i iskreno preporučujem svim 
Sarajlijama da jedan od narednih vikenda iskoriste za posjetu 
Srebrenici, Potočarima, jezeru Perućac i drugim mjestima u 
ovoj općini”, rekao je načelnik Općine Novi Grad Sarajevo.

U novogradskom naselju Dobrinja, 1. oktobra, svečano je 
otvorena prva „Bosanska tržnica“ u općini Novi Grad i BiH, u 

kojoj se mogu kupiti kvalitetni prehrambeni proizvodi domaćih 
proizvođača.
Tržnicu su u prisustvu velikog broja zvanica i građana, svečano 
otvorili predsjedavajuća Općinskog vijeća Novi Grad Sarajevo 
Edina Gabela, gradonačelnik Sarajeva prof. dr. Ivo Komšić i 
načelnik Općine Novi Grad Semir Efendić.
„Bosanska tržnica“ je jedinstven projekat na prostoru 
BiH, koji ima višestruki značaj. Osim što pruža podršku 
domaćoj proizvodnji, ovim projektom omogućeno je 
zaposlenje i iskorištavanje prostora nekadašnjeg skloništa. 
Ovaj obnovljeni prostor od danas je mjesto prodaje 
domaćeg voća, povrća, mliječnih proizvoda, mesa i ribe.  
“Sklonište je bilo devastirano i prokišnjavalo je. Mi smo u 
prošloj godini sanirali plohu iznad skloništa, a u ovoj godini 
smo adaptirali i opremili poslovne prostore. Projekat Bosanske 
tržnice je dio programa „Pokrenimo Novi Grad zajedno“. To 
je način da se spoji ono što proizvode domaći proizvođači 
širom BiH, sa potrebom naših stanovnika da imaju kvalitetnu 

NA DOBRINJI SVEČANO OTVORENA “BOSANSKA TRŽNICA”: 

Kvalitetni domaći proizvodi na jednom 
mjestu

domaću hranu. Od kvalitetne ishrane zavisi i naše zdravlje, a 
na ovom mjestu domaći proizvođači će moći ponuditi svoje 
proizvode. Ovdje će raditi 15 novih uposlenika, uglavnom sa 
evidencije Biroa za zapošljavanje Općine Novi Grad”, rekao je 
načelnik Efendić.
Dodao je da se nada će se ovim projektom doprinjeti razvoju 
svijesti kod ljudi o potrebi da sami utiču na to da naša država 
napreduje i da nije svejedno gdje će trošiti svoj novac. 
Gradonačelnik Komšić kazao je da je Općina Novi Grad jedna 
od rijetkih koja je na jednom mjestu okupila poljoprivredne 
zadruge iz cijele BiH. „To je primjer kako jedna gradska općina, 
kao dio glavnog grada BiH može voditi računa i o općinama 
koje su udaljene od nje. Prema mojim informacijama, 
za ovaj projekat vezano je oko 40.000 ljudi koji će imati 
koristi od ove tržnice”, rekao je Komšić. Povodom otvaranja 
„Bosanske tržnice“ otvoren je i Sajam pčelarstva i ljekovitog 
bilja, koji je održan od 1. do 3. oktobra održava u prostoru 
novootvorene tržnice. U Bosanskoj tržnici, koja se nalazi na 
Trgu djece Dobrinje bb, svoje proizvode nude poljoprivredne 
zadruge “Voćar - Promet” Zvornik, “Agrofood” Konjević Polje 
- Bratunac, “Eko life” - Stolac, “Više - Grad” - Višegrad, opšte 
poljoprivredne zadruge “Tarevci” - Modriča i “3E” Skelani 
- Srebrenica, te firme „Eko select milk” Žepa – Rogatica i 
sarajevski “Brojler” i “Klas”. Općina Novi Grad je u prošloj i 
ovoj godini u adaptaciju ovog prostora, koji je bio potpuno 
devastiran, uložila oko 200.000 KM.

Pomoćnik načelnika Općine Novi Grad Sarajevo za 
privredu, finansije i inspekcijske poslove Emir Dedović 

potpisao je 13. augusta, sa budućim korisnicima ugovore o 
dodjeli u zakup neiskorištenog poljoprivrednog i gradskog 
zemljišta koje će se korititi isključivo u poljoprivredne 
svrhe. Time je zemljište koje je u državnoj svojini, nad 
kojim Općina Novi Grad Sarajevo ima pravo raspolaganja 
korisnicima je dodijeljeno na period do pet godina.  
„Općina Novi Grad je u 2013. godini krenula sa jednom od 
mjera za podsticaj privredi o kojoj se u prethodnom periodu 
nije vodilo dovoljno računa, a to je da se poljoprivredno gradsko 
građevinsko zemljište koje nije privedeno krajnjoj namjeni 
stavi u funkciju. Na ovaj način našim vrijednim građanima, koji 
se bave poljoprivredom omogućit ćemo da na legalan način 
koriste neiskorišteno zemljište i da od toga imaju koristi. S 
druge strane, cilj nam je da jedan broj ljudi nađe rješenje za 
svoju egzistenciju. Na terenu smo se uvjerili da jako puno ljudi 
želi da se bavi poljoprivredom“ kazao je Emir Dedović.
Dodao je da je u aprilu ove godine donesena Odluka kojom je 
radi zaštite i racionalnog korištenja poljoprivrednog zemljišta 
omogućeno da se krene u aktivnost dodjele državnog zemljišta 
na kojem pravo raspolaganja ima Općina Novi Grad.
„Raspisan je javni poziv za 91 dulum zemljišta koje smo 
uspjeli pripremiti od aprila do danas. Na javni poziv se 
javilo osam zainteresiranih naših građana, od kojih je pet 
dobilo zemljište pod zakup. Cijena zakupa je simbolična, 

PODSTICAJ PRIVREDI U NOVOM GRADU

Općina neiskorišteno zemljište dodijelila 
u poljoprivredne svrhe

a naš je cilj, prije svega da ove mjere daju rezultate kada 
je u pitanju zapošljavanje, odnosno samozapošljavanje i 
uređenje oblasti koja se odnosi na upravljanje zemljištem 
na području općine Novi Grad“, objasnio je Dedović. 
On je pozvao građane koji koriste državno zemljište, da se 
prijave u Općinu Novi Grad kako bi im se omogućilo da na 
legalan način koriste to zemljišta, kako ne bi imali problema.
Na zemljištu koje mu je dodijeljeno, Midhat Hodžić planira 
zasaditi biljku aroniju, te proširiti pčelinjak i uzgoj i selekciju 
matica.
„Na ovom zemljištu formirat ću prvu mini plantažu biljke 
aronije u općini Novi Grad. Kada bi i ostali nivoi vlasti 
pomagali svoje građane, kao što to radi Općina Novi Grad, 
budućnost poljoprivrede bila bi znatno drugačija. Prije svega 
treba pomagati ljudima koji žele i hoće da rade. Ova lokalna 
zajednica je to uvidjela i pomaže nam u skladu sa svojim 
mogućnostima. Obzirom na to da je zemljište zapušteno, 
najprije ćemo krenuti sa pripremama za namjenu, a na jesen 
ću zasaditi aroniju“, ispričao je Hodžić. Zumra Vitković ističe da 
sa troje maloljetne djece živi od naknade za dječiji doplatak, te 
da će na dodijeljenoj zemlji zasaditi povrće.
„Želim se zahvaliti Općini Novi Grad što mi je na ovaj način 
omogućila da počnem uzgajati povrće od kojeg ću prehranjivati 
svoju porodicu“ kazala je Zumra.
Općina Novi Grad raspisala je novi javni poziv za dodjelu još 50 
duluma neiskorištenog zemljišta u poljoprivredne svrhe.

Na sjednici Gradskog vijeća Sarajeva 23. jula, usvojeni su 
regulacioni planovi „Boljakov Potok“ i „Vitkovac“. Radi se o 

dva veoma značajna regulaciona plana za Općinu Novi Grad 
Sarajevo, na čije se usvajanje dugo čekalo, jer je procedura 
njihovog usvajanja na neki način bila aktivna posljednjih 
desetak godina sa mnogo zastoja.
Usvajanjem ovih regulacionih planova bit će omogućena 
legalizacija objekata u kojima, prema posljednjem popisu 
stanovništva, živi blizu deset hiljada naših sugrađana.
Također, usvojene su i izmjene i dopune RP „TMZ 
Feroelektro“ i RP “Robno - transportni centar Halilovići”, 
koje su također značajne za razvoj ove lokalne zajednice. 
Usvajanjem izmjena i dopuna RP „TMZ Feroelektro“ omogućeno 
je da se na lokaciji nekadašnje firme „Vranica“, koja je sada u 
stečaju, dozvoli izgradnja poslovno - stambenih sadržaja koji 
će doprinijeti da ova firma kroz stečajni postupak prodajom 
imovine namiri velika dugovanja koja iznose blizu 50. 000 
maraka.
Predsjedavajući Gradskog vijeća Sabahudin Delalić izjavio je 
da je Gradsko vijeće u posljednje dvije godine nastojalo u svim 
situacijama da izađe u susret općinama u okviru nadležnosti 
koje GV pripadaju po važećim zakonima.
„Zadovoljan sam usvajanjem dva regulaciona plana koji su 
direktno vezani za legalizaciju velikog broja kuća, kako bi se 
one legalizirale“, rekao je Delalić.

Usvojeni regulacioni planovi „Boljakov 
Potok“ i „Vitkovac“

Kada je riječ o RP RTC Halilovići, radi se o zapuštenom 
prostoru, na kojem, prema ranijem planu, nije bila planirana 
nikakva gradnja. Novim planom na ovom zemljištu koje 
je u vlasništvu Općine Novi Grad Sarajevo, predviđena je 
izgradnja pet poslovno – stambenih objekata, za koje već 
postoje zainteresirani investitori za gradnju, što će omogućiti 
novu gradnju koja je uvijek značajna zbog radnih mjesta, 
upošljavanja građevinske operative, otvaranja novih radnih 
mjesta i razvoja općine.



POKRENIMO NOVI GRAD ZAJEDNO

Sportsko-rekreacioni centar

“SRCE”

OTVOREN OD 10.10.2014.
POSJETITE NAS

Općina Novi Grad Sarajevo, zajedno sa Ministarstvom 
energije, rudarstva i industrije Federacije BiH već duži period 

ulaže velike napore kako bi spasili firmu „Zrak“ i omogućili 
da se sačuva ova veoma važna i jedina fabrika namjenske 
industrije u Novom Gradu. Međutim, u tom nastojanju nailaze 
na ogromne probleme administrativne prirode.
Naime, Općinski sud, odnosno sudija Mehudin Duraković, 
mjesecima pokušava da, putem sudske presude, proda jedan 
od objekata koji bi značio kraj firme „Zrak“, koja postoji više 
od 40 godina.
„Pored svih naših napora i plaćanja pripravnika da rade u 
toj firmi, Sud insistira na prodaji jednog od objekata unutar 
kompleksa „Zraka“ u kojem se obavlja dio proizvodnje bez 
koje ova firma uopće ne može funkcionisati. Ukoliko bi se ovaj 
objekat prodao, firma „Zrak“ više ne bi mogla egzistirati“, ističe 
načelnik Općine Novi Grad Sarajevo Semir Efendić.
Dodaje da bez obzira na to što su svi radnici prema kojima 
ova firma ima određena dugovanja povukli zahtjeve kada je u 
pitanju izvršenje na ovom konkretnom objektu, a firma „Zrak“ 
spremna da izmiri potraživanja radnicima koji trenutno nisu u 
„Zraku“, odnosno jednoj radnici, Sud nastavlja sa postupkom 
prodaje.
Prema Zakonu o proizvodnji i prometu naoružanja i vojne 

DIO NEKADAŠNJEG GIGANTA NAMJENSKE INDUSTRIJE PRODAT BEZ 
SAGLASNOSTI NADLEŽNOG MINISTARSTVA

Sudija Općinskog suda 
Mehudin Duraković mjesecima pokušava 
da uništi firmu „Zrak“
Sud insistira na prodaji jednog od objekata unutar kompleksa „Zraka“ u kojem se obavlja dio proizvodnje 
bez koje ova firma ne može funkcionisati • Ukoliko bi se ovaj objekat prodao, firma „Zrak“, koja postoji 
više od 40 godina, više ne bi mogla egzistirati

opreme u Federaciji BiH, objekti za proizvodnju naoružanja ne 
mogu biti predmet prometovanja bez saglasnosti nadležnog 
ministarstva, pa ni putem Suda. Prema presudi, Sud je prodao 
nekretninu bez saglasnosti ministarstva. Na to je ministarstvo 
uložilo žalbu Kantonalnom sudu, koja se još ne rješava i bez 
obzira na to što presuda o prodaji nije pravosnažna, sudska 
policija već nekoliko puta pokušava da izvrši uvođenje u 
posjed kupca koji nema pravomoćnost presude o izvršenju u 
ovom slučaju.
Federalno ministarstvo energije, rudarstva i industrije uputilo 
je 23. septembra 2014. godine, hitan dopis predsjednici 
Općinskog suda u Sarajevu u kome traži da se zaustave 
aktivnosti na spornoj prodaji, odnosno izvršenju prodaje 
objekta putem sudske policije dok se ne završi žalbeni 
postupak u Kantonalnom sudu koji je u toku.
U dopisu upućenom predsjednici Suda, između ostalog se 
traži da se meritorno utvrdi postojanje osnova nezakonitog 
postupanja sudije i osoblja Suda, te poduzmu mjere da se sa 
nezakonitim postupcima odmah prekine.
Također, nadležno Ministarstvo će inicirati pokretanje postupka 
pred Uredom disciplinskog tužioca Visokog sudskog i tužilačkog 
vijeća BiH protiv sudije Mehudina Durakovića“.

U prisustvu velikog broja zvanica iz privrednog, kulturnog i 
javnog života, 23. septembra, u Nedžarićima je svečano 

otvoren prvi univerzitetski hotel u općini Novi Grad i Sarajevu.
Svečanim presijecanjem vrpce, hotel “Emiran” otvorili su 
načelnik Općine Novi Grad Sarajevo Semir Efendić i investitor 
ovog višemilionskog projekta Emir Šarić.
U izgradnju objekta u kojem će studenti boraviti tokom 
školovanja, investirano je oko sedam miliona maraka, a 
useljenje prvih studenata planirano je za 1. oktobar.
Osim što će studentima pružati najsavremenije i najkvalitetnije 
usluge neophodne za neometan rad i život tokom studiranja, 
u ovom objektu zaposleno je 40 radnika, što je od izuzetnog 
značaja za Općinu Novi Grad i Sarajevo. Radna mjesta 
su uglavnom popunjena ljudima sa evidencije Biroa za 
zapošljavanje Novi Grad.
Općinski načelnik Semir Efendić kazao je da je osam 
mjeseci ukupno trajala izgradnja objekta, što je za 
bosanskohercegovačke prilike zaista impresivno.
“Ovakve i slične investicije su uvijek dobrodošle u našoj općini, 
a u narednom periodu potrudit ćemo se da svim investitorima 
omogućimo što jednostavnije i brže rješavanje administrativnih 

Otvoreno četrdeset novih radnih mjesta
 U izgradnju objekta u kojem će studenti boraviti tokom školovanja, investirano je oko sedam miliona 
maraka, a useljenje prvih studenata planirano je za 1. oktobar ove godine

procedura koje stoje na putu njihovim idejama i poslovnim 
planovima. Na taj način želimo privući nove investicije koje 
uvijek znače više radnih mjesta i više posla za one koji već 
rade”, istakao je načelnik Efendić.
Na sedam spratova hotela, s tri zvjezdice, površine od 5.000 
kvadratnih metara, nalazi se 36 jednokrevetnih, 92 dvokrevetne 
sobe, apartman, restoran, fotokopirnica, frizerski salon, tursko 
kupatilo i vešeraj.
Studentima su na korištenje stavljene tri učionice i caffe 
- slastičarna sa novim konceptom posluživanja i posebno 
ugodnim enterijerom. Na svakom spratu nalazi se posebna 
prostorija za učenje i druženje.
Prisutnima se u ime investitora obratio Ismet Dahić, koji je 
izrazio posebnu zahvalnost rukovodstvu Općine Novi Grad 

Sarajevo, koja je izdala sve neophodne dozvole za gradnju 
i omogućila da se bez ikakvih administrativnih problema 
realizira ovaj projekat.
“Prije godinu dana investitor je donio odluku o gradnji ovog 
objekta,računajući na komercijalu i zaradu, ali i na želju da 
učini nešto za Sarajevo i BiH”, rekao je Dahić , dodajući da su 
hotel izgradile domaće firme, te da je sav građevinski materijal 
kupljen u BiH.

Kompanija koja je tokom agresije na BiH pretrpjela štetu od 
preko 56 miliona KM i ostala bez skoro kompletnog voznog 

parka i poslovnih zgrada, uz nesebično zalaganje menadžmenta 
i svih uposlenika, vratila se nakon rata na tržište kao lider i ove 
godine obilježila 66 godina postojanja i 51 godinu rada pod 
imenom Centrotrans.
Poslovni partneri, predstavnici izvršne i zakonodavne vlasti, 
predstavnici medija, članovi Uprave i Nadzornog odbora, 
uposlenici, penzioneri i prijatelji svojim prisustvom uveličali su 
obilježivanje dana Centrotransa. 
Ceremoniji je prisustvovalo oko 300 uglednih zvanica među 
kojima su bili premijer Vlade Federacije BiH Nermin Nikšić, 
zamjenik premijera i ministar prostornog uređenja Desnica 
Radivojević, premijer Kantona Sarajevo Muhamed Kozadra, 
ministri iz Vlade FBiH i Kantona Sarajevo, predsjednik Saveza 
samostalnih sindikata BiH Ismet Bajramović i brojni drugi 
zvaničnici koji su u svojim obraćanjima naglasili dosadašnju 
uspješnost Centrotrans Eurolinesa te istaknuli da se radi o 
kompaniji koja je već prisutna u Evropi i koja treba biti uzor 
mnogima. 
Također, gosti obilježavanja Dana Centrotransa bili su načelnici 
iz svih općina Federacije BiH i Kantona Sarajevo, među kojima 
i načelnik općine Novi Grad Sarajevo Semir Efendić koji je 
čestitao jubilej kompaniji i izrazio zadovoljstvo činjenicom da 
se sjedište ove uspješne kompanije nalazi na području općine 
Novi Grad Sarajevo. 

66 GODINA POSLOVANJA

Obilježen Dan Centrotransa
U sarajevskom UNITIC-u, 17.09.2014. godine, upriličena je svečanost kojom je kompanija Centrotrans 
Eurolines obilježila 66 godina poslovanja i 51 godinu rada pod imenom Centrotrans. 

O historijatu i uspjesima ove kompanije govorio je i generalni 
direktor mr. Safudin Čengić, koji je ovom prilikom istakao 
slijedeće:

„U iznimno teškim vremenima u kojima smo djelovali i u 
kojima trenutno djelujemo, kompanija Centrotrans Eurolines 
je svojim znanjem i resursima opstala i evo obilježava 66 
godina postojanja i 51 godinu od kada poslujemo pod imenom 
Centrotrans. U tom vremenskom razdoblju, prolazili smo kroz 
mnoga iskušenje uzrokovana privrednim krizama, društvenim 
promjenama, ali i ratnim i prirodnim katastrofama. 
Opstanak i kontinuitet u razvoju kompanije Centrotrans 
Eurolines, isključivo, možemo zahvaliti njegovim uposlenicima, 
kako onima koji su nekada bili aktivni članovi našeg društva 
tako i trenutno zaposlenima, kao i menadžmentu koji je 
imao odgovor na mnoge iznimno teške i složene izazove. 
Zajedno sa uposlenicima, i u najtežim vremenima, uvijek 
smo pronalazili adekvatnu formulu da održimo kompaniju 
i budućim pokoljenjima ostavimo uzoran kolektiv kakav je i 
danas Centrotrans Eurolines. 
Ovom prilikom želim istaknuti aktivnosti koje su obilježile 
period između dvije godišnjice, a iste se ogledaju u 
slijedećem:

- Centrotrans Eurolines godinama je ukazivao na neodrživost 
monopolističkog položaja Javnog preduzeća, u oblasti 

Kompanija Centrotrans 
Eurolines svoje početke 
bilježi davne 1948. godine 
kada je formiran ŽAO 
(Željeznički autoodjeljak) od 
kojeg 1951. godine nastaje 
UDARNIK. Udruživanjem 
Drvotransporta, Udarnika 
i  Autocentra  1963. godine 
nastaje Centrotrans.
Zbog svega navedenog već 
godinama tradicionalno 
se obilježava godišnjica 
nastanka današnjeg 
lidera u prijevozu putnika 
Centrotrans Eurolines.

saobraćaja, u odnosu na ostale prijevoznike. Presude 
Konkurencijskog vijeća i Kantonalnog suda o nezakonitom 
sprečavanju rada Centrotrans Eurolinesa u Kantonu Sarajevo 
nisu bile dovoljne da nadležni organi iste i sprovedu. 

Ono što neki godinama nisu mogli, ili nisu željeli provesti, 
na zahtjev građana i nezadovoljnih putnika, sa mrtve tačke 
pokrenula je aktualna vlast KS. Naime, poslije, po ko zna koji 
put, nezakonite obustave prijevoza od strane Javnog preduzeća, 
građani su od aktualne Vlade i resornog ministarstva, zatražili 
da se drugim prijevoznicima omogućI da dijelom preuzmu 
održavanje prijevoza. 
Danas, Centrotrans Eurolines, svakodnevno, na zadovoljstvo 
putnika, stanovnika Kantona Sarajevo, sa 30 autobusa održava 
linije u gradskom saobraćaju. Putnicima smo obezbijedili 
kvalitetne autobuse, internet konekciju, redovnosti i urednost 
prijevoza. Svakodnevne pohvale i kontinuirano povećanje 
broja putnika govore nam da, svojom uslugom, ispunjavamo 
njihova očekivanja i potrebe. 
- Tokom 2013. i u prvih osam mjeseci 2014. godine, kupovinom 
32  autobusa, izvršena je modernizacija voznog parka i tržištu 
ponuđena znatno kvalitetnija usluga.
- U radni odnos, zbog povećanja obima posla i odlaska jednog 
broja radnika u penziju, primili smo preko 100 novih radnika.
- Za 20 mladih, obrazovanih, ali nezaposlenih osoba, 
omogućeno je provođenje pripravničkog staža, od kojih je 
značajan broj nastavio sa radom u našoj kompaniji.
- Kao jedina kompanija u BiH, uspješno smo proveli organizaciju 
putovanja, članova nogometne Reprezentacije BiH, zvaničnika 
NS BiH i navijača na Svjetsko prvenstvo u Brazil. 
- U najtežim trenucima za poplavama ugroženo stanovništvo, 
organizirali smo prijevoz radnih vodova (preko 60 autobusa 
angažirano), firma je uplatila novčanu pomoć, a svaki 
uposlenik, kao pomoć je izdvojio i uplatio jednu dnevnicu.
- Svim uposlenicima, na vrijeme i u skladu sa potpisanim 
ugovorom, izmirujemo pošteno zarađenu platu, uplaćujemo 
sve propisane doprinose a državi zakonom definirane poreze.
- U iznimno teškim uvjetima bilježimo značajne poslovne 
rezultate i sa ponosom mogu istaći da su oni u 2013. odnosno 
prvih osam mjeseci 2014. godine najbolji u postratnom 
periodu.
Ponosni smo na činjenicu da smo, kroz dugu historiju, posebno 
u poslijeratnom periodu, dokazali i potvrdili status društveno 
odgovorne firme, koja se u svom radu oslanja na vlastite 
resurse i snage i koja svoje poslovanje zasniva na poštivanju 
zakona.
Najveća vrijednost kompanije Centrotrans Eurolines su njeni 
ljudi. Centrotrans je poznat po tome da ljudi u njegovo okrilje 
dolaze na nečiji prijedlog ili preporuku, ali većina od njih, 
zahvaljujući svom angažmanu, u njemu ostaju do kraja svog 
radnog vijeka. Ovom prilikom 50-torici uposlenika uručujemo 
priznanje za dugogodišnji rad, odnosno 10 i 30 godina 
provedenih u našoj kompaniji. Ujedno, u zasluženu penziju 
ispraćamo 23 naših radnih kolega. Većina njih kompletan radni 
vijek proveli su u kompaniji Centrotrans Eurolines. Sigurno je da 
su isti mogli raditi i u drugim kompanijama, sa većom platom, 
ali su do kraja radnog vijeka ostali vjerni Centrotransu.“

Uručene zahvalnice i prigodni pokloni

Povodom obilježavanja Dana Centrotransa tradicionalno 
su uručene zahvalnice uposlenicima koji su u kontinuitetu 
napunili 10 i 30 godina radnog staža u Centrotrans Eurolinesu. 
Uz prigodne poklone, ispraćena su u penziju i 23 radnika koja 
su u protekloj godini stekli  to zakonsko pravo.
Također, prije četiri godine Uprava Društva je donijela Odluku 
o uspostavi godišnjeg priznanja radniku godine koji je tokom 
svog rada postigao izuzetne rezultate i dao veliki doprinos u 
radu, afirmisanju kompanije i iskazivanju izuzetne odanosti 
Društvu. Nagrada se dodjeljuje jednom godišnje na dan 
proslave Dana Centrotransa, pod nazivom Osmijeh godine. Ove 
godine tu prestižnu nagradu dobio je dugogodišnji uposlenik 
Centrotrans Eurolines Hasan Tiro, samostalni referenti depoa 
karata, kancelarijskog materijala i nabavke goriva. 
Dan Centrotransa je veoma važan jubilej, jer je primjer kako 
jedna kompanija može opstati i oduprijeti se svim izazovima 
tržišta, časno obavljajući svoj posao.

Okončana je izgradnja 5.000 m2 stambeno poslovnog 
prostora u novom naselju ‘’Miljacka’’. To praktično znači 

da je prva zgrada u potpunosti završena, a izgradnja druge 
zgrade je već u poodmakloj fazi.
Od ukupno 70 izgrađenih stanova, 65 stanova je već pronašlo 
nove vlasnike, dok su od 7 poslovnih prostora, na raspolaganju 
ostala još 3.
Druga zgrada će imati ukupno 81 stan, i pola radova je već 
završeno.
Riječ je o njemačkom standardu gradnje sa energetskom 
efikasnošću koja je u skladu sa normama EU, i koja između 
ostalog podrazumijeva tri stakla, tri dihtunga, fasadu debljine 
10 cm, sa cijenama najnižim u Sarajevu. 
‘’Uposlili smo domaću građevinsku operativu, jer smo se, 
poučeni iskustvom izgradnje naših prethodnih stambeno – 
poslovnih projekata, uvjerili da je moderan koncept stanovanja, 
koji je ugrađen u naše projekte, domaći građevinski stručnjaci 
implementiraju sa stopostotnim kvalitetom i učinkom. Na 
nekoliko respektabilnih UNIPROMET-ovih zgrada u Sarajevu, 
dokazali smo da znamo i umijemo graditi stanove po 

Završena izgradnja 5.000 kvadrata 
stambenog kompleksa ‘’Miljacka’’

povoljnim cijenama za potrebe moderne porodice i u skladu sa 
standardima savremene kvalitete gradnje, ali i uštede energije 
i očuvanja prirodne okoline. Može se kazati da nastaje jedno od 
najatraktivnijih naselja u Sarajevu na lokaciji sa izvanrednom 
komunikacijom na gradski saobraćaj, škole, ulaz i izlaz iz 
glavnog grada, sarajevska izletišta i parkove, zgradu općine, 
i ostale životno bitne potrebe stanovnika naselja ‘’Miljacka’’, 
riječi su direktora MS&WOOD, Hruste Tupekovića.
Novo naselje ‘’Miljacka’’ nalazi se odmah iza RTV Doma u ulici 
Džemala Bijedića i nalazi se u neposrednoj blizini budućeg 
centra BAUHAUS u Sarajevu. Prodaja je u toku, a cijena 
kvadratnog metra stanova u izgradnji u naselju ‘’Miljacka’’, 
različitih kvadratura sa mogućnošću kombinovanja broja i 
sadržaja prostorija se kreće od 1.350 KM do 1.750 KM.
Osim izgradnje stanova, kompanija MS&WOOD se bavi i 
proizvodnjom visokokvalitetnog namještaja, sa izvozom od 
95% ukupne proizvodnje. Namještaj se proizvodi za najveći 
lanac prodavnica namještaja na svijetu, a namještaj sa 
oznakom „Made in B&H“ izvozi se na tržišta širom svijeta od 
Japana do Kanade. Kompanija zapošljava ukupno 200 radnika.

Nakon što Kanton Sarajevo budžetom za 2014. godinu nije 
predvidio sredstva koja su bila neophodna kako bi se završila 

fiskulturna dvorana Osnovne škole „Behaudin Selmanović“ u 
Briješću, čija izgradnja traje već nekoliko godina, Općina Novi 
Grad Sarajevo preuzela je finansiranje završetka dvorane.
Preuzimanje finansiranja nastavka realizacije ovog projekta 
definisano je sporazumom između Općine i Zavoda za izgradnju 
KS-a od 9. 9. 2014. godine.
Naime, kako bi se sala škole u Briješću završila i djeca konačno 
dobila adekvatan prostor za odvijanje nastave tjelesnog 
odgoja, Općina Novi Grad Sarajevo je kroz budžetsku stavku 
Kapitalna ulaganja u saradnji sa Zavodom za izgradnju KS-a, 
osigurala 586. 000 maraka nedostajućih sredstava.
Kantonalno ministrstvo obrazovanja, nauke i mladih 
preuzelo je obavezu da će kroz preraspodjelu finansijskih 
sredstava u budžetu obezbijediti finansijska sredstva 
za nabavku minimalne sportske opreme i rekvizita 
neophodnih za održavanje nastave tjelesnog odgoja.  

OPĆINA NOVI GRAD SARAJEVO FINANSIRA ZAVRŠETAK IZGRADNJE 
FISKULTURNE SALE U BRIJEŠĆU

Nakon 70 godina škola „Behaudin 
Selmanović“ dobija sportsku salu

Izgradnja fiskulturna sale ima izuzetan značaj za učenike, 
jer će nakon skoro 70 godina postojanja ove osnovne škole 
učenici prvi put dobiti multifunkcionalnu sportsku dvoranu.
Nakon što je potpisan sporazum između Ministarstva 
obrazovanja, nauke i mladih Kantona Sarajevo, Općine kao 
sufinansijera i Zavoda za izgradnju KS-a kao implementatora 
projekta, građevinska firma ITC nastavila je sa radovima i oni 
se izvode predviđenom dinamikom.
Kako su kazali predstavnici izvođača radova, dvorana bi trebala 
biti završena u ovoj godini, što znači da će učenici škole tokom 
zimskog perioda časove tjelesnog odgoja obavljati u novoj i 
modernoj sali.
Direktor škole Safet Velić ističe da je obradovan činjenicom da 
će jedna od najstarijih škola u Sarajevskom kantonu konačno, 
nakon 70 godina moći omogućiti svojim učenicima normalne 
časove tjelesnog odgoja, jer se oni sada obavljaju u hodnicima 
škole i u školskom dvorištu.



24    septembar-oktobar 2014.

U općini Novi Grad Sarajevo u toku su radovi na sanaciji 
zajedničkih dijelova stambenih zgrada. Radovi se izvode 

na krovovima zgrada u ulici Omera Hajama 2, 3, 4 i 6 Trgu 
zlatnih ljiljana broj 16, Omladinskih radnih brigada broj12, na 
Dobrinji, Trgu ZAVNOBiH-a broj 1 i Trgu ZAVNOBiH-a broj 23 
na Alipašinom Polju, u ulici Gradačačka broj 3 i Gradačačka 
broj 35, na Čengić Vili i Brčanskoj broj 11 na Otoci.
Projektom, u koji Općina Novi Grad Sarajevo investira oko 
300. 000 konvertibilnih maraka, bit će obuhvaćene zgrade 
na Dobrinji, Alipašinom Polju, Čengić Vili, Otoci i Briješću.  
Radi se o djelimičnoj i potpunoj sanaciji krovova, sanaciji 
balkona, odnosno bočnih dijelova zgrada i fasada zgrada. 
Najveći dio radova odnosi se na sanaciju ratne štete, a manji 
dio zbog dotrajalosti. Radovi su započeti polovinom jula, 
a u proteklom periodu je završena sanacija dijelova fasada 
na stambenim zgradama na Trgu djece Dobrinje broj 15, 
17, 19 i 21, sanacija ravnog krova u ulici Emila Zole broj 8 
i kosog krova u ulici Branka Mikulića broj 5 na Dobrinji, kao 

300. 000 maraka za sanaciju krovova i 
fasada stambenih zgrada 

i sanacija podrumskih prostorija i fasade na objektu u ulici 
Franje Kluza broj 6 u Briješću. Predstavnici Općine Novi Grad 
obišli su radove u zgradi u ulici Emila Zole broj 8, gdje stanovi 
na zadnjem spratu zgrade, zbog dugogodišnjeg prokišnjavanja 
krova izgledaju kao da se nalaze nekoliko metara ispod zemlje. 
Tom prilikom dočekali su ih zadovoljni stanari, koji su izrazili 
zahvalnost ovoj lokalnoj zajednici na rješavanja njihovog 
dugogodišnjeg problema. Općina Novi Grad je u ovoj godini 
izdvojila 400. 000 maraka za potrebe sanacija krovova i fasada 
stambenih zgrada na teritoriji općine. Obzirom na to da je 
javna nabavka proizvela cijenu manju od izdvojenih sredstava, 
preostala sredstva od oko 100. 000 KM bit će uložena u 
dodatne sanacije krovova stambenih zgrada.
Programom sanacije zajedničkih dijelova stambenih zgrada 
bit će obuhvaćeni i objekti u Gradačačkoj broj 106 na Čengić 
Vili, Omera Dolovčića broj 4 i Rejhana Demirdžića broj 4 na 
Dobrinji, Geteova broj 11 na Alipašinom Polju.

Rekonstrukcija saobraćajnice u ulici Adema Buče, jednog 
od najznačajnijih infrastrukturnih projekata Općine Novi 

Grad Sarajevo u zadnjih deset godina, pivodi se kraju. 
Radovi se izvode na preostaloj dionici od firme „Zrak“ do 
spoja sa Drinskom ulicom i trebali bi biti završeni do kraja 
godine. Projekat će ukupno koštati između četiri i pet miliona 
maraka. Radi se o saobraćajnici koja povezuje glavni grad i 
Kanton Sarajevo sa Gradskom deponijom, a koja prolazi kroz 
pet padinskih mjesnih zajednica „Dolac“, „Alipašin Most I“, 
„Alipašin Most II“, „Briješće“, „Naselje heroja Sokolje“ i od 
izuzetnog je značaja za stanovnike Novog Grada. Ovom ulicom 
svakodnevno prođe stotine kamiona, hiljade automobila, 
desetine autobusa, a koristi je blizu 40.000 ljudi.
Građani Novog Grada i Sarajeva u budućnosti će dobiti 
modernu i kvalitetno urađenu saobraćajnicu sa drenažnim 
sistemom, projektovanu za teški saobraćaj, sa tri sloja asfalta 

REALIZACIJA NAJZNAČAJNIJEG INFRASTRUKTURNOG PROJEKTA OPĆINE NOVI GRAD 
U POSLJEDNJIH DESET GODINA

Privode se kraju radovi u ulici 
Adema Buče
Radovi se izvode na preostaloj dionici od firme „Zrak“ do spoja sa Drinskom ulicom • Ukupna vrijednost 
projekta iznosit će između četiri i pet miliona maraka • Ovom ulicom svakodnevno prođe stotine 
kamiona, hiljade automobila, desetine autobusa, a koristi je blizu 40. 000 ljudi

i horizontalnom signalizacijom, jedinu kao takvu u općini Novi 
Grad Sarajevo. 
Radovi su započeti u junu prošle godine, kada je rađena 
zamjena vodovodnih instalacija od Drinske do Bužimske ulice, 
nakon čega je urađeno asfaltiranje ulice od oko 60 posto 
ukupne dužine, novi trotoari i ivičnjaci. Zbog loše kolovozne 
konstrukcije, saobraćajnicu je bilo potrebno u potpunosti 
mijenjati, kako bi se uradila kostrukcija za teški saobraćaj. 
U drugom dijelu radova, radnici firme „Orman“ naišli su na 
veliki problem sa dotrajalim kanalizacionim instalacijama 
u donjem dijelu ulice, te se zbog toga u ovoj godini moralo 
raditi projektovanje, a zatim zamjena dotrajale separatne 
kanalizacione mreže koja nije bila planirana glavnim projektom. 
Urađen je kompletan sistem separatne kanalizacione mreže, 
koja podrazumijeva fekalne i oborinske vode. Pored toga, u 
sklopu rekonstrukcije urađen je kompletan sistem drenaže i 

Rušenje šest stambenih objekata u Bačićima koji su bili 
posljednja prepreka dovršetku Sarajevske zaobilaznice 
kojom se grad Sarajevo spaja sa Koridorom V – c 
završeno je krajem septembra. Time su otklonjene i 
posljednje prepreke za dovršetak ove saobraćajnice. 
Rušenje je izvršeno na osnovu rješenja o eksproprijaciji 
koja je donijela Općina Novi Grad Sarajevo u prošloj 
godini. Za dovršetak projekta postoje obezbijeđena 
sredstva od strane EBRD-a, ali Direkcija cesta FBiH tek 
nakon rješavanja svih imovinsko pravnih odnosa, što 
je upravo završeno, može odabrati izvođeča radova 
za dovršetak posla.Najvjerovatnije, u narednoj godini 
Sarajevo će dobiti nova vrata zajedno sa dovršetkom 
Stupske petlj,e koja se trenutno gradi, i definitivno više 
neće biti isti grad.

odvodnje za samu saobraćajnicu, tako da je na velikom dijelu 
saobraćajnice bilo neophodno vršiti zamjenu četiri instalacije 
(kanalizacione, vodovodne i fekalne, te instalacije za električnu 
energiju). 
Također, u neposrednoj blizini firme „Zrak“ urađeno je 
izmještanje trase, u dijelu gdje se nalazio stambeni objekt, 
koji je Općina otkupila za te namjene, a gdje je ugao krivine 
bio jako nepovoljan za saobraćanje, kao i novo autobusko 
stajalište.  
Od  samog početka realizacije projekta radovi se odvijaju bez 
obustave saobraćaja, zbog čega je i izvođenje radova otežano. 
Ovom prilikom izražavamo zahvalnost našim sugrađanima koji 
su pokazali veliko razumijevanje tokom izvođenja radova na 
ovoj saobraćajnici.

Rušenjem šest stambenih 
objekata u Bačićima 
otklonjene posljednje 
prepreke za dovršetak 
Sarajevske zaobilaznice



28    septembar-oktobar 2014.

Na radost mještana naselja Bojnik, Ahatovići i Dobroševići, 
15. augusta, u naselju Bojnik svečano je otvorena 

ambulanta porodične medicine. U objektu koji je izgrađen po 
evropskim standardima radiće jedan tim porodične medicine, 
a građanima koji pripadaju ovom lokalitetu zdravstvene usluge 
će pružati i jedan stomatološki tim. Također, jednom sedmično 
će biti obezbijeđena i usluga laboratorijske dijagnostike.
Objekat su u prisustvu velikog broja građana otvorili načelnik 
Općine Novi Grad Sarajevo Semir Efendić, ministar zdravstva 
Kantona Sarajevo Eldan Lokmić i direktorica JU „Dom zdravlja“ 
Kantona Sarajevo Dženana Tanović.
„Ovo je najbolja ambulanta koju otvaramo na prostoru općine 
Novi Grad, koja će služiti za oko pet hiljada stanovnika MZ 
„Dobroševići“. Projekat čija je realizacija započeta još 2011. 
godine trebao je implementirati Kanton Sarajevo zajedno 
sa Općinom Novi Grad. U 2011. godini Kanton Sarajevo je 
uložio 100. 000 KM, međutim u 2012. godini nije nastavio sa 
finansiranjem ovog projekta, tako da je Općina Novi Grad u 

JOŠ JEDAN ZDRAVSTVENI OBJEKAT U OPĆINI NOVI GRAD SARAJEVO

U Bojniku svečano otvorena ambulanta 
porodične medicine
U objektu, koji je izgrađen po evropskim standardima, radiće jedan tim porodične medicine, a građanima 
koji pripadaju ovom lokalitetu zdravstvene usluge će pružati i jedan stomatološki tim

Na inicijativu Općine Novi Grad Sarajevo,  25. augusta, 
uposlenici KJKP “Park“ radili su na uređenju prostora 
oko ambulante u Rajlovcu. Ovim projektom izvršena je 
košnja trave kao i hortikulturno uređenje prostora na 
ovom lokalitetu. Na ovaj način stanovnicima ovog dijela 
općine Novi Grad Sarajevo omogućen je lakši pristup ovoj 
zdravstvenoj ustanovi.

Uređen prostor oko 
ambulante u Rajlovcu

prošloj godini izdvojila blizu 60.000 KM za dio radova i na kraju 
smo odlučili da projekat dovršimo sami. Za drugu fazu radova 
Općina je izdvojila 170. 000 KM. Ukupna vrijednost radova 
iznosi 309. 000 KM. Od toga je Općina Novi Grad izdvojila 209. 
000 KM“, kazao je načelnik Efendić.
Dodao je da je Ministarstvo zdravstva FBiH obezbijedilo 
opremu za ambulantu. Ovom prilikom načelnik se zahvalio 
Javnoj ustanovi „Dom zdravlja“ KS-a, koja je uspjela kroz 
unutarnje preraspodjele uposlenih obezbijediti osoblje koje će 
raditi u ovoj ustanovi.
Predsjednik Savjeta Mjesne zajednice “Dobroševići” Ismet 
Žiga kazao je da je otvaranje ambulante od velike važnosti za 
više od pet hiljada stanovnika koji su do sada koristili usluge 
ambulanti Rajlovac, Sokolje i Doma zdravlja „Novi Grad“ na 
Otoci.

„Narod je presretan zbog otvaranja ambulante, jer je veliki broj 
starih i bolesnih osoba morao koristiti i po tri, četiri prevoza 
da bi došli do ambulante. Zahvaljujući Općini Novi Grad i 
Ministarstvu zdravstva koji su na vrijeme uvidjeli problem 
nedostatka zdravstvenog objekta u ovoj MZ, sa radošću smo 
dočekali ovaj dan“, rekao je Žiga.
Direktorica Tanović je istakla veliku zahvalnost načelniku 
Općine Novi Grad, vijećnicima Općinskog vijeća Novi Grad 
i Federalnom i kantonalnom ministarstvu zdravstva, koji 
su doprinijeli da se izgradi i otvori još jedan vrlo značajan 
zdravstveni objekat na području općine Novi Grad Sarajevo.
Otvaranje ambulante, koje je bilo planirano u 12 sati, kasnilo je 
oko sat vremena, zbog kašnjenja ministra Lokmića i direktorice 
Tanović, koji zbog sjednice Skupštine Kantona Sarajevo nisu 
mogli doći u predviđeno vrijeme. 

Predsjednik Predsjedništva BiH Bakir Izetbegović boravio 
je 26. augusta u prvoj zvaničnoj posjeti Općini Novi Grad 

Sarajevo. Tom prilikom, zajedno sa načelnikom Općine 
Semirom Efendićem, posjetili su gradilište školskog objekta 
na Aneksu, čija je gradnja počela ove godine i gradilište 
dvorane „Srce“ u Buča Potoku, čija se gradnja završava u 
ovoj godini. Vrijednost ova dva projekta, veoma značajna za 
stanovnike naše općine, je šest miliona konvertibilnih maraka. 
Upravo je realizacija velikog broja kapitalnih projekata u ovoj 
najmnogoljudnijoj općini bio jedan od razloga za posjetu 
predsjedavajućeg Predsjedništva BiH Bakira Izetbegovića ovoj 
lokalnoj zajednici. Tom prilikom, predsjedavajući Izetbegović 
je rekao da je zadovoljan realiziranjem obećanja koja su data 
prije dvije godine.
„ Dobro je doći u lokalnu zajednicu gdje se ono što je obećano 
građanima i realizira. To je u ovom slučaju Novi Grad. Mislim 
da su se građani Novog Grada zaista uvjerili da postoje 
političari koji kada nešto kažu, to i urade. Ovo je nova škola, 
gdje gravitiraju i djeca iz Novog Sarajeva. Na prostoru obje 

PREDSJEDNIK PREDSJEDNIŠTVA BIH BAKIR IZETBEGOVIĆ 
U POSJETI OPĆINI NOVI GRAD

Uspješan primjer razvoja lokalne zajednice
Izetbegović: „Dobro je doći u lokalnu zajednicu, gdje se ono što je obećano građanima i realizira • Mislim 
da su se građani Novog Grada zaista uvjerili da postoje političari koji kada nešto kažu, to i urade“

općine, iz godine u godinu, ima sve više upisane djece, što je 
rijetkost danas u Bosni i Hercegovini. Ovdje se gradi škola od tri 
hiljade metara kvadratnih koja se čeka, mislim, dvije decenije. 
Obićićemo još neka gradilišta u ovoj uspješnoj lokalnoj 
zajednici i uvjeriti se da se to može“, rekao je predsjedavajući 
Predsjedništva Bakir Izetbegović. Tokom obilaska gradilišta 
načelnik Efendić upoznao je predsjedavajućeg Izetbegovića o 
trenutnim aktivnostima i planovima lokalne uprave u narednom 
periodu.
“Počašćeni smo posjetom predsjedavajućeg Izetbegovića i 
što smo imali priliku pokazati gradilišta i predstaviti sve što 
u Novom Gradu radimo. Ove godine započeli smo gradnju 
škole Aneks, nakon dugo godina čekanja.Trenutno se izvode 
radovi na gornjem zidu i radovi se moraju izvoditi oprezno 
zbog padine i mogućeg klizišta. Milion maraka za ovu godinu 
je obezbijeđeno, dok je tri i po miliona KM planirano za njenu 
kompletnu izgradnju u naredne dvije godine”, istakao je 
načelnik Efendić.
Delegacija se potom uputila na gradilište sportsko - rekreativnog 

centra “SRCE”, u naselju Buča Potok, gdje su u toku zanatski i 
završni radovi unutar objekta sportske dvorane. 
“Zadovoljan sam sa ovim što smo dosad uradili kada je u 
pitanju program “Pokrenimo Novi Grad zajedno”. Mi smo tu 
godinu i devet mjeseci. Uspjeli smo većinu velikih značajnih 
projekata da pokrenemo. Radi se rekonstrukcija Doma zdravlja 
“Kumrovec” i saobraćajnice Adema Buče, započeli smo neke 
aktivnosti kada je privreda u pitanju, napravili određene 
reorganizacije, zatim uštede u Općini. Mnogo toga je urađeno 
i još treba da se uradi”, naveo je načelnik Efendić.

Općina Novi Grad Sarajevo iz ovogodišnjeg je budžeta 
izdvojila 300. 000 maraka za izgradnju sportskih igrališta u 

naseljima Švrakino Selo, Boljakov Potok i Briješće.
Radovi se izvode u ulici Izeta Karšića u naselju Briješće, u 
Potur Šahidijinoj ulici u Boljakovom Potoku, kao i na lokalitetu 
između ulica Ali-bega Firdusa i Bosanskih kraljeva u Švrakinom 
Selu.
Igrališta će se moći koristiti za nogomet, rukomet i košarku, 
a njihovom izgradnjom stanovnici ovih dijelova Novog Grada 
dobit će potpuno novi prostor za sport i rekreaciju. Obzirom 
na to da u ovim novogradskim naseljima nedostaje sportskih 
sadržaja Općina je krenula u realizaciju navadenih projekata.
U naseljima Briješće i Boljakov Potok trenutno se izvode 
zemljani i armirano-betonski radovi, nakon čega će uslijediti 
i ostali radovi predviđeni prvom fazom projekta. Za prvu fazu 

U Briješću, Boljakovom Potoku i Švrakinom 
Selu grade se sportska igrališta

ova dva igrališta planirano je više od 200. 000 maraka, dok 
će izradnja igrališta u Švrakinom Selu koštati blizu 93. 000 
maraka.

Sporazum o sufinansiranju druge faze građevinskih radova 
na sanaciji, rekonstrukciji i dogradnji objekta Doma zdravlja 

„Novi Grad“ na Otoci, potpisali su 1. septembra, u zgradi 
Kantona Sarajevo, načelnik Općine Novi Grad Sarajevo Semir 
Efendić, ministar zdravstva KS-a Eldan Lokmić, direktor Zavoda 
zdravstvenog osiguranja KS-a Kenan Crnkić i direktorica JU 
„Dom zdravlja KS-a“ Dženana Tanović.
Potpisivanjem ovog sporazuma obezbijeđeno je 2. 150. 
000 KM za nasatavak radova predviđenih drugom fazom 
rekonstrukcije objekta Doma zdravlja „Kumrovec“. U ovoj 
budžetskoj godini Zavod zdravstvenog osiguranja KS-a 
osigurao je 1. 500. 000 KM, Kantonalno ministarstvo zdravstva 
400. 000 KM, a Općina Novi Grad Sarajevo 250. 000 KM.  
Riječ je o najvećem projektu u oblasti zdravstva u 
Kantonu Sarajevo, koji se realizira na području općine 
Novi Grad, a u čiju će cjelokupnu realizaciju biti 
utrošeno više od sedam miliona konvertibilnih maraka.  
Implementacijom ovog projekta stanovnici općine Novi 
Grad i Kantona Sarajevo dobit će lijepu i multifunkcionalnu 
zdravstvenu ustanovu, u kojoj će građanima biti omogućene 

REKONSTRUKCIJA OBJEKTA DOMA ZDRAVLJA „KUMROVEC“ NA OTOCI

Potpisan sporazum o sufinansiranju druge 
faze građevinskih radova
Za nastavak radova obezbijeđeno 2. 150. 000 maraka, od čega je ZZO KS-a osigurao 1. 500. 000 maraka, 
Kantonalno ministarstvo zdravstva 400. 000 maraka, a Općina Novi Grad Sarajevo 250. 000 maraka • 
Općina je u proteklom periodu provodila aktivnosti koje se odnose na izgradnju pristupne saobraćajnice 
Domu zdravlja sa glavne ceste, odnosno sa Bulevara Meše Selimovića

sve vrste zdravstvenih usluga na jednom mjestu. 
„Izuzetno sam zadovoljan da se radovi predviđeni prvom 
fazom privode kraju. Danas je u Službenim novinama 
objavljen međunarodni javni poziv za izbor izvođača radova 
za drugu fazu radova, kojom će biti dovršeni svi građevinski 
radovi rekonstrukcije Doma zdravlja, čime će ova zdravstvena 
ustanova dobiti potpuno novi izgled, sa novom fasadom, 
prozorima i samim pristupom objektu. Nadam se da će se posao 
izbora izvođača radova za drugu fazu završiti u što kraćem 
roku, nakon čega će uslijediti i opremanje Doma zdravlja sa 
potpuno novom opremom“, izjavio je načelnik Efendić.
Dodao je da je Općina Novi Grad u proteklom periodu provodila 
aktivnosti koje se odnose na izgradnju pristupne saobraćajnice 
Domu zdravlja sa glavne ceste, odnosno Bulevara Meše 
Selimovića, koja bi se trebala uskoro početi graditi. 
Projekt implementira JU “Dom zdravlja”, a stručno - tehnički 
nadzor nad izvođenjem radova obavlja Zavod za izgradnju 
Kantona Sarajevo.

Radovi na izgradnji priključne saobraćajnice u Gradačačkoj 
ulici, koja ovu ulicu povezuje sa V transferzalom i ulicom 

Azize Šaćirbegović, završeni su protekle sedmice.
Projekat je koštao oko 100. 000 konvertibilnih maraka, a 
zajednički su ga finansirali Općina Novi Grad Sarajevo i Direkcija 
za puteve Kantona Sarajevo sa po 50. 000 konvertibilnih 
maraka.
Izgradnjom ove saobraćajnice stanovnicima Čengić Vile i 
okolnih naselja omogućen je kraći i lakši pristup ulici Azize 
Šaćirbegović, a u velikoj mjeri rasteretiće se Gradačačka ulica 
i smanjiti saobraćajne gužve, ali i olakšati saobraćanje prema 
Osnovnoj školi „Osman Nakaš“, koja se nalazi u blizini. Također, 
građani više neće morati ići zaobilaznim putem prilikom izlaska 
i ulaska u naselje.
Općina Novi Grad Sarajevo je, na zahtjev Mjesne zajednice 
„Čengić Vila“ uradila projektnu dokumentaciju za ovu priključnu 
saobraćajnicu u dužini od oko 100 metara, kod zgrade „Bosmal 
city centra“, a radove je izvodilo Kantonalno javno preduzeće 
“Rad”.
Izgradnjom saobraćajnice, na koju se čekalo više godina, 
velikom broju stanara stambenih zgrada daje se mogućnost 
priključka i na V transferzalu.
Još prije deset godina bilo je predviđeno da se V transferzala 
spoji sa ulicom Safeta Hadžića, za šta je nadležan Zavod za 
izgradnju KS-a, nakon čega bi se na ovom lokalitetu mogao 
regulisati saobraćaj pomoću svjetlosne signalizacije, odnosno 
semafora.

Završena izgradnja priključne 
saobraćajnice u Gradačačkoj ulici

Stanovnici Zabrđa uskoro će dobiti sportsko igralište, koje 
će se moći koristiti za košarku, mali nogomet, odbojku i 

rukomet. Igralište dimenzija 27 puta 42 metra kvadratna gradi 
se u ulici Porodice Šehić i bit će prvo sportsko igralište u ovom 
dijelu Novog Grada. Pri kraju je realizacija prve faze projekta, 
a u toku je procedura javne nabavke za drugu fazu, kojom je 
predviđeno postavljanje ograde oko igrališta.
Radovi koje izvodi građevinska firma „GPI“ započeti su 
krajem prošle godine. Nakon zemljanih radova urađen 
je drenažni sistem, a potom asfaltiranje i iscrtavanje 
sportske plohe igrališta. Također, na igralištu su postavljeni 
koševi i golovi, te završeni betonski radovi na izgradnji 
tribina u dužini od oko 35 metara, a u toku je postavljanje 
sjedišta na tribinama. Ostalo je još da se uradi ograđivanje 
igrališta, što je predviđeno drugom fazom projekta. 
Za realizaciju ovog projekta Općina Novi Grad Sarajevo 
osigurala je oko 133. 000 konvertibilnih maraka, od čega su 
za prvu fazu planirane 93. 000 maraka, a za drugu fazu 40. 
000 maraka. Općina Novi Grad Sarajevo u ovoj godini planira 
gradnju još tri sportska igrališta u naseljima Vitkovac, Briješće 
i Švrakino Selo. Za te namjene iz budžeta za 2014. godinu 
izdvojeno je 300. 000 maraka.
Izgradnja igrališta na lokalitetu između ulica Alibega Firdusa 
i Bosanskih kraljeva u Mjesnoj zajednici „Švrakino Selo I“ 
počela je prije nekoliko dana, a izvođač je građevinska firma 
„TB Inžinjering“. Također, i u ulici Izeta Karšića, u Mjesnoj 
zajednici „Briješće“ izvode se radovi na izgradnji sportskog 

Stanovnici  Zabrđa dobijaju 
sportsko igralište

igrališta, dok će izgradnja prve faze sportskog igrališta u ulici 
Potur Šahidijina, u Mjesnoj zajednici „Alipašin Most I“.

Na području Općine Novi Grad Sarajevo u toku je realizacija 
projekta sanacije 43 dječija igrališta s ciljem da se djeci 

omogući prostor ugodan za bezbrižnu igru. Završeni su radovi 
na 41 dječijem igralištu, u toku su radovi na sanaciji dječijeg 
igrališta u ulici Hamdije Kapidžića i Omladinskih radnih brigada 
na Dobrinji.
Radnici KJKP „Park“ su popravili i ofarbali mobilijar, a izvršeni 
su i zamjena plastike na toboganima, te rastiranje pijeska u 
pješčanike i bazene, kao i postavljanje korpi za otpatke. 
Ove godine Općina Novi Grad je za ove namjene iz budžeta 
izdvojila 54.000 KM, a obnovljena su igrališta u naseljima 
Hrasno, Čengić Vila, Otoka, Aneks, Švrakino Selo, Alipašino 
Polje, Mojmilo, Saraj Polje, Dobrinja, Buča Potok i Briješće.
Pored rekonstrukcije, Općina je ove godine za izgradnju šest 
dječijih i tri sportska igrališta iz budžeta  izdvojila po 300.000 
maraka.

Sanacija 43 dječija igrališta

SANACIJA DJEČIJIH IGRALIŠTA
Na području Općine Novi Grad Sarajevo za 2014.godinu

Red br. MZ
1. Alipašino polje C faza – igralište 1 Alipašino polje C-I

2. Alipašino polje C faza – igralište 2  Alipašino polje C-II

3. Alipašino polje C faza – igralište 3 Alipašino polje C-II

4. Alipašino polje C faza – igralište 4 Alipašino polje C-I

5. Alipašino polje C faza – igralište 5 Alipašino polje C-II

6. Alipašino polje B faza – igralište 6 Alipašino polje B-II

7. Alipašino polje B faza – igralište 7 Alipašino polje B-II

8 Alipašino polje B faza – igralište 8 Alipašino polje B-I

9. Alipašino polje B faza – igralište 9 Alipašino polje B-I

10. Alipašino polje B faza – igralište 10 Alipašino polje B-II

11. Saraj polje, kod spomen obiljžja Ramiz Salčin Saraj polje

12. Saraj polje, pored javne garaže u ulici Ramiz Salčin Saraj polje

13. Dobrinja II, ulica Nurije Pozderca Dobrinja B

14. Briješće, ulica Franje Kluza Naselje heroja Sokolje

15. Buća potok, ulica Adema Buće do broja 63 Buća potok

16. Buća potok, ulica Adema Buće kod „Zraka“ Bućapotok

17. Švrakino selo, ulica Prvomajska kod škole „Džemaludin Čaušević“ Švrakino selo II

18. Alipašino polje A faza, ulica Ante Babića Alipašino polje A-II

19. Dobrinja I, trg Zlatnih ljiljana Dobrinja B

20. Dobrinja IV, ulica Petra Tuješića Dobrinja C

21. Dobrinja V, ulica Sulejmana Fiipovića Dobrinja A

22. Dobrinja II, ulica Omladinskih radnih brigada Dobrinja D

23. Hrasno, ulica Antuna Branka Šimića Staro Hrasno

24. Hrasno, ulica Milana Preloga Staro Hrasno

25. Čengić vila, ulica Gradačačka Čengić vila

26. Aneks, ulica Prijedorska Aneks

27. Otoka, ulica Brčanska Otoka

28. Otoka, ulica Žrtava fašizma Otoka

29. Švrakino selo, ulica Alibega Firdusa Švrakino selo I

30. Mojmilo, ulica Olimpijska Olimpijsko selo

31. Dobrinja III, preko puta benzinske pumpe „Imzit“ Dobrinja D

32. Dobrinja III, trg Djece Dobrinje Dobrinja C

33. Dobrinja III, pored parkirališta na trgu Djece Dobrinje Dobrinja C

34. Dobrinja IV, ulica Gandijeva Dobrinja C

35. Dobrinja I, trg Sabora bosanskog Dobrinja B

36. Dobrinja I, ulica Miroslava Krleže Dobrinja B

37. Dobrinja I, trg Zlatnih ljiljana Dobrinja B

38. DobrinjaII, ulica Hamdije Kapidžića Dobrinja B
39. Dobrinja II, ulica Emila Zole Dobrinja C

40. Dobrinja II, ulica Dobrinjske bolnice Dobrinja D

41. Dobrinja, naselje C5, ulica Voje Dimitrijevića Dobrinja B

42. Dobrinja, naselje C4, ulica Šefika Dorića I Dobrinja A

43. Dobrinja, naselje C4, ulica Šefika Dorića II Dobrinja A

SANIRANA DJEČIJA IGRALIŠTA

Radovi na uređenju i revitalizaciji šetnice na Bulevaru branilaca 
Dobrinje, u naselju Dobrinja, počeli su 1. septembra i trebali 

bi biti završeni do kraja mjeseca.
Kako je predviđeno projektom, u narednom periodu izvršit će 
se revitalizacija zelenog pojasa postojeće aleje na Bulevaru 
branilaca Dobrinje, čime će ovaj dio naselja Dobrinja poprimiti 
novi izgled, a njegovi stanovnici dobiti mjesto za odmor.
Planirano je da se centralni zeleni pojas redizajnira, odnosno 
da se izgrade odmarališta sa klupama, a postojeća hortikultura 
upotpuni sa novim zelenilom, dok će pristupna saobraćajnica i 
popločana pješačka staza ostati nepromijenjene. U narednom 
periodu radnici građevinske firme „Grakop“, koja je izabrana 
za izvođača radova, urediće oko 190 metara šetnice. Radi se o 

Počeli radovi na uređenju šetnice na 
Bulevaru branilaca Dobrinje

prvoj fazi projekta u koji Općina Novi Grad finansira blizu 90. 
000 konvertibilnih maraka.
Općina Novi Grad Sarajevo u narednom periodu planira 
nastavak realizacije ovog projekta na području cijele Dobrinje.

Polaganjem kamena temeljca u naselju Dobroševići ozvaničen 
je početak radova na dogradnji osnovne škole „Dobroševići“.

Radove su ozvaničili načelnik Općine Novi Grad Sarajevo Semir 
Efendić, ambasador države Kuvajt u BiH dr. Nasser Riden 
Thamer Al Motairi, direktor firme Ardh Aljazeera Dhaifallah 
Nahar Al – Otaibi i direktor OŠ „Dobroševići“ Zijah Ramović.  
Time je počela relizacija jednog od prioritetnih projekata u 
općini Novi Grad kada je u pitanju obrazovanje. 
Svečanosti su prisustvovali i predstavnici Kantonalnog 
ministarstva obrazovanja, nauke i mladih, predsjedavajuća 
Općinskog vijeća Edina Gabela, direktori škola, kao i nastavnici 
i učenici škole koji su izveli prigodan kulturno-zabavni program, 
kao i građani. 
Potreba za proširenjem kapaciteta škole u ovom naselju 
prisutna je više godina, jer je evidentan konstantan rast 
broja učenika. Nastava se odvija u otežanim uslovima zbog 
nedostatka školskog prostora.  Školu pohađa 95 učenika 
po jednom odjeljenju, a nastava se odvija u dvije smjene i 
međusmjeni, tako da je bilo neophodno hitno krenuti u 
rješevanje ovog problema.
Prvom fazom projekta predviđena je izgradnja osam učionica, 
osam kabineta i jednog većeg prostora za više namjena, dok 

Položen kamen temeljac za dogradnju 
škole u Dobroševićima

je drugom fazom predviđena gradnja fiskulturne sale. Cijeli 
projekat koštat će oko 2. 115. 000 maraka
„Prošle godine smo počeli sa aktivnostima da se iznađu sredstva 
za dogradnju škole. Općina je uradila projekat, potpisali smo 
sporazum sa Ministarstvom obrazovanja, nauke i mladih KS-
a. Ove godine obezbijeđeno je 900. 000 maraka, od toga 
je Kanton Sarajevo obezbijedio 400. 000 maraka, kuvajtska 
firma Ardh Aljazeera donirala je 300. 000 maraka, a iz budžeta 
Općine Novi Grad izdvojeno je 200. 000 maraka. Preostali 
dio sredstava za dovršetak škole pokušat ćemo zajedno sa 
Kantonom Sarajevo obezbijediti u narednoj godini“, rekao je 
načelnik Efendić.  
 „Ovo je poseban dan, za sve učenike, nastavnike i roditelje 
ovog područja. Nastava za 572 učenika odvija se u u šest 
učionica. Već pet godina insistiramo da se riješi ovaj problem i 
zahvaljujući načelniku Općine Novi Grad konačno smo dočekali 

početak rješavanja ovog gorućeg problema“ kazao je direktor 
Ramović.
 Dodao je da je OŠ „Dobroševići“ jedna od rijetkih škola u 
Kantonu Sarajevo koja nema sportske dvorane. Nastava 
tjelesnog i zdravstvenog odgoja odvija se na otvorenom 
školskom igralištu, a u slučaju loših vremenskih prilika u uskim 
hodnicima škole.

Završena izgradnja rezidencijalnog naselja u Dobroševićima

U Dobroševićima je danas svečano otvoreno i prvo 
rezidencijalno naselje kuvajtskog investitora firme Ardh 
Aljazeera u općini Novi Grad. Vrijednost investicije je oko 5,5 
miliona maraka. Naselje je planirano za državljane Kuvajta 
koji sa našom zemljom imaju bezvizni režim i žele boraviti u 
Sarajevu.  
Za općinu Novi Grad ova investicija je od izuzetnog značaja, 
jer su investitori uložili oko pola miliona maraka u lokalnu 
zajednicu. Prije svega 300.000 maraka izdvojeno je za 
dogradnju škole u Dobroševićima, a oko 200. 000 maraka 
će biti uloženo u rekonstrukciju puta koji veže ovo naselje sa 
ostatkom općine. 
Također, do tog naselja firma Ardh AlJazeera izgradila je 
vodovodnu mrežu ulice Ahatovićka, koja vodi do rezidencijalnog 
naselja, ali i cijelih Ahatovića, tako da će se stanovnici te ulice 
moći priključiti na gradsku vodovodnu mrežu sa rezervoara 
„Donji Mihaljevići“ koji će uskoro biti u funkciji. 
„Bit ću sretan ako ova firma iz nama prijateljske države Kuvajt 
bude zainteresirana za još investicija u Novom Gradu i sigurno 
je da će te investicije donijeti korist svima. Ovaj projekat je, 
na pravi način, slika onoga što smo mislili kada smo rekli 
„Pokrenimo Novi Grad zajedno“, riječi su načelnika Efendića 
Kako je kazao direktor Al – Otaibi izgradnja naselja počela 
je prije 18 mjeseci, a izgrađene su 34 stambene jedinice sa 
infrastrukturom unutar samog kompleksa. Kuće su izgrađene 
kaskadno, kako nebi zaklanjale pogled na Novi Grad i Sarajevo.

Gradonačelnik Sarajeva prof. dr. Ivo Komšić posjetio je, 3. 
septembra, Općinu Novi Grad Sarajevo. Tom prilikom, 

zajedno sa Općinskim načelnikom Semirom Efendićem, obišli 
su kasarnu „Safet Zajko“ u Halilovićima, koju je Općina Novi 
Grad dobila od Vlade Federacije BiH na korištenje i upravljanje 
na period od pet godina u svrhu formiranja „Centra za 
edukaciju, sport i rekreaciju“.
Gradonačelnik je prvi put boravio na ovom prostoru i bio 
je impresioniran veličinom tog prostora od 11 hektara koji 
je za Sarajlije nešto potpuno nepoznato, obzirom na to da 
je proteklih decenija za građane bio nedostupan, jer ga je 
koristila samo vojska.
„Imao sam priliku, po prvi put, da obiđem prostor koji je 
faktički u centru grada, a koji je dugi niz godina bio nedostupan 
građanima Sarajeva. Radi se o jako velikom kompleksu, u 
kojem Općina Novi Grad vrši rekonstrukciju sa željom da ga 
uredi tako da on bude dostupan građanima. Građani Sarajeva, 
zapravo, i ne znaju da to postoji. To će biti jedan veliki 
sportsko rekreacioni centar, jedno mjesto smješteno u parku 
sa zelenilom, ogromnim stablima, ukrasnim žbunjem i sa svim 
sportskim i rekreacionim sadržajima“, izjavio je gradonačelnik 
Komšić.
Dodao je da će prostor moći koristiti naši najmlađi sugrađani, 
odrasli, ali i sportisti. „To će biti, jedini, na taj način uređen 
dio grada u cijelom Kantonu Sarajevo, što je od izuzetnog 

GRADONAČELNIK SARAJEVA U POSJETI NOVOM GRADU

Efendić i Komšić obišli kasarnu 
“Safet Zajko”
Od ove jeseni dio parka u kompleksu kasarne bit će otvoren za građane

značaja za građane Sarajeva.Tamo je već urađeno dosta posla 
i taj prostor nije više zarastao i zapušten i već lijepo izgleda. 
Ovakav jedan prostor zaista gradu treba“, istakao je Komšić.
„Sretan sam da ćemo biti u prilici da jedan ovakav prostor, koji 
se nalazi u srcu Novog Grada i veoma je blizu glavnih gradskih 
komunikacija, stavimo u funkciju i damo ga na korištenje 
građanima nakon više od 40 godina, koliko je bio zatvoren za 
javnost. To je jedan veliki park sa odraslim zelenilom u kojem 
ćemo izgraditi dosta sportskih sadržaja, kao i dječijih igrališta. 
Već od ove jeseni bit ćemo spremni da otvorimo dio tog 
parka, na čijoj izgradnji se radi intenzivno. Trenutno je u toku 
izgradnja sportskih kapaciteta koji će biti sastavni dio centra, 
koji će nositi naziv „Centar za edukaciju, sport i rekreaciju 
Safet Zajko““, istakao je načelnik Efendić.

U novogradskim naseljima Mojmilo i Alipašino Polje u 
narednom će periodu biti izgrađene dvije pristupne rampe 

za invalidne osobe, što će značajno olakšati njihovo kretanje 
prilikom ulaska i izlaska iz stanova. Rampe će biti izgrađene 
u ulicama Semira Frašte broj 14 i Olimpijska broj 5, a radove 
finansira Općina Novi Grad Sarajevo.Urađeno je oko osamdest 
posto radova, tako da će rampe biti zvršene vrlo brzo i predate 
na korištenje invalidnim osobama. Na ovaj način ova lokalna 
zajednica pokušava da brine o potrebama građana, a kada su 
u pitanju invalidne osobe čije su potrebe znatno zahtjevnije, 
u ovoj budžetskoj godini planirana su određena finansijska 
sredstva za izgradnju pristupnih rampi na području općine.
Prije početka radova u zgradi Općine 14. augusta, potpisan 
je ugovor o izvođenju radova na izgradnji pristupnih rampi za 
invalidne osobe. Ugovor su potpisali Tajib Delalić, pomoćnik 
načelnika Općine Novi Grad Sarajevo za boračka pitanja, rad, 
socijalna pitanja i zdravstvo i Adem Kajanija, predstavnik 
firme „Jobing“, koja je izabrana za izvođača radova. 
„Problem invalidnih osoba je jedan od krucijalnih problema 
u svim lokalnim zajednicama. Naša država nije spremno 
dočekala posljedice nastale tokom rata u BiH, tako da invalidne 
osobe nemaju nesmetan pristup svim institucijama i svojim 
stanovima. Te osobe su dosta marginalizirane u društvu, što 
ne smijemo dozvoliti. Ovo što radi Općina Novi Grad je posao 
kojim pokušavamo da vodimo računa o našim sugrađanima, 
invalidnim osobama, kako bi bili što ravnopravniji članovi 
društvene zajednice. Općina Novi Grad će u narednom periodu 

Nove pristupne rampe za invalidne osobe 
na Alipašinom Polju i Mojmilu

izgraditi dvije pristupne rampe za dvije invalidne osobe koje su 
vezane za kolica i kojima je pristupna rampa vrlo važna da bez 
ičije pomoći mogu izaći napolje“, kazao je Delalić.
Istakao je da je na nekim mjestima vrlo 
teško izgraditi pristup za invalidne osobe.  
„Neke zgrade su tako napravljene da je teško pronaći tehničko 
rješenje za izgradnju pristupnih rampi ili za proširenje 
postojećeg lifta u koji mogu ući invalidska kolica. Zahvaljujući 
načelniku Općine Novi Grad koji ima razumijevanja za ovu 
populaciju, ova lokalna zajednica pokušava iznalaziti rješenja 
za ove kategorije naših građana“, riječi su Delalića.
Općina Novi Grad Sarajevo prošle je godine finansirala 
izgradnju pristupnih rampi za invalide u Olimpijskoj ulici broj 2 
na Mojmilu i u Prvomajskoj na broju 18 u Švrakinom Selu, te 
dva parking mjesta za invalide u Olimpijskoj ulici kod broja 10.

Načelnik Općine Novi Grad Sarajevo Semir Efendić i direktor 
građevinske firme „Bujice“ Ahmed Boloban, potpisali su 

22. septembra,  ugovore o izvođenju radova na dva značajna 
infrastrukturna projekta, čija ukupna vrijednost iznosi oko 490. 
000 konvertibilnih maraka.
Riječ je o nastavku projekta vodosnabdijevanja naselja 
Dobroševići, odnosno nastavku izgradnje distributivne mreže 
za rezervoar „Donji Mihaljevići“ u dužini od 2. 400 matara, 
čijom izgradnjom će još oko stotinu domaćinstava biti 
priključeno na gradsku vodovodnu mrežu, kao i regulaciji 
vodotoka Lepeničkog Potoka. 
Radi se o dva veoma značajna projekta, a kada je riječ o 
izgradnji distributivne mreže za rezerovar „Donji Mihaljevići“ u 
naselju Bojnik, koji bi trebao vrlo brzo biti pušten u funkciju, 
steći će se preduslovi da se stambeni objekti u tom naselju 
mogu priključivati na gradsku vodovodnu mrežu.
Kada je riječ o regulaciji vodotoka Lepenice u Zabrđu, koji izvire 
ispod Gradske deponije, također se radi o nastavku projekta 
gdje je prošle godine urađeno 200 metara korita potoka. 
Zahvaljujući tim radovima u ovom naselju nije bilo poplava 
tokom obilnih kišnih padavina, koje su ove godine zahvatile širi 
region naše zemlje. Ove godine uradiće se 112 metara dužine 
vodotoka, a vrijednost radova je 123. 000 KM.

NASTAVLJENA IZGRADNJA VODOVODNE MREŽE U DOBROŠEVIĆIMA I 
REGULACIJA VODOTOKA LEPENIČKOG POTOKA

Voda iz gradskog vodovoda stiže u još 
stotinu domaćinstava
Za nastavak izgradnje distributivne mreže za rezervoar „Donji Mihaljevići“ i regulacije vodotoka 
Lepeničkog potoka Općina Novi Grad izdvojila 490. 000 maraka

„I prošle godine smo u ovo doba potpisali ugovor za izvođenje 
radova predviđenih drugom fazom projekta vodosnabdijevanja 
Dobroševića i taj projekat smo na vrijeme i uspješno realizirali. 
Ukoliko vremenski uvjeti budu dozvoljavali posao će biti na 
vrijeme završen“, rekao je direktor Boloban.

Početak rada vrtića „Kadifica“, na Dobrinji, u čiju je adaptaciju 
Općina Novi Grad investirala blizu 100. 000 maraka, svečano 

je obilježen priredbom za djecu, pod sloganom „Pruži mi ruku 
prijateljstva“.
Svečanosti su prisustvovali načelnik Općine Novi Grad Sarajevo 
Semir Efendić, pomoćnik Općinskog načelnika za obrazovanje, 
kulturu, sport i lokalni integrisani razvoj Elvir Resić, kao 
i predstavnici Javne ustanove „Djeca Sarajeva“ Kantona 
Sarajevo i roditelji čija djeca borave u ovom vrtiću.
Prostor u ulici Hamdije Kapidžića, na broju 2, gdje je prije 
rata bio smješten vrtić “Kadifica”, a koji je tokom ratnog 
perioda koristila Dobrinjska gimnazija, dugo vremena je bio 
devastiran. Međutim, prostor je u proteklom periodu potpuno 
adaptiran i prilagođen potrebama vrtića, tako da su stanovnici 
Dobrinje, početkom ove školske godine, dobili potpuno nov 
vrtić za boravak najmlađih sugrađana u ovom dijelu općine 
Novi Grad. Naime, od 1. septembra ove godine će u „Kadifici“ 
boraviti oko 60 mališana podijeljenih u dvije odgojne grupe.
„Ovdje je postojala velika potreba za prostorom za boravak 
najmlađih. Sretan sam da smo ovaj prostor uspjeli obnoviti 
i da je JU „Djeca Sarajeva“ uspjela obezbijediti neophodnu 
opremu, kako bi obezbijedili adekvatne uslove za boravak 
naših mališana“, kazao je načelnik Efendić prilikom obraćanja 
prisutnima.
Istakao je da početak rada ovog vrtića ne bi bio moguć bez 
podrške vršioca dužnosti premijera Vlade Kantona Sarajevo 

Svečano obilježen početak rada vrtića 
„Kadifica“, na Dobrinji

Muhameda Kozadre, koji je dao saglasnost za zapošljavanje 
šest novih uposlenika u ovoj Javnoj ustanovi, čime su se stekli 
uslovi za rad.
Direktorica JU „Djeca Sarajeva“ Mirjana Jovanović – Halilović 
rekla je da je, zahvaljujući podršci Općine Novi Grad 
Sarajevo, ova odgojno – obrazovna ustanova od početka 
školske 2014. /2015. godine bogatija za još jedan vrtić. 
„Veliki je značaj u današnje vrijeme da lokalna zajednica 
prepozna važnost predškolstva i to da je ključ uspjeha ulaganje 
u naše najmlađe“, rekla je Jovanović – Halilović.

Rekonstrukcija pružnog prelaza na raskrsnici između zgrada 
RTV doma i Općine Novi Grad Sarajevo završena je krajem 

augusta ove godine. Realizacijom ovog projekta znatno je 
olakšano saobraćanje vozila ovim dijelom saobraćajnice. 
Inače, pružni prelaz je zbog velikog broja vozila koja 
svakodnevno prođu ovim dijelom saobraćajnice bio u 
katastrofalnom stanju, a na njegovu sanaciju čekalo se dugi 
niz godina. Zbog neravnina na kolovozu i rupa uz samu 
prugu saobraćanje je bilo otežano i dolazilo je do oštećenja 
automobila. 
Općina Novi Grad će zajedno sa Direkcijom za puteve Kantona 
Sarajevo finansirati rekonstrukciju mosta preko rijeke Bosne 
u naselju Reljevo. U toku je provođenje procedure za izbor 
izvođača radova, tako da se očekuje skori početak radova. Za 
ovaj projekat Općina je u budžetu za ovu godinu planirala 100. 
000 maraka, a direkcija za puteve 150. 000 maraka.  
Na području Kantona Sarajevo u toku je izgradnja nekoliko 
vitalnih saobraćajnica u širem gradskom jezgru. Većina ovih 
gradilišta neće biti završena u naredna dva mjeseca. Kako 
bi se izbjeglo dodatno stvaranje gužvi na području grada, 
sa Direkcijom za ceste Kantona Sarajevo dogovoreno je da 
izgradnja kružnog toka u ulici Safeta Zajke i VI transverzale 
u naselju Buča Potok ne započinje u ovoj godini kako je to 
ranije bilo planirano.Općina Novi Grad Sarajevo ne odustaje 
od kružnog toka i početak njegove realizacije planiran je za 
narednu godinu.

Saniran pružni prelaz na raskrsnici kod 
zgrade Općine Novi Grad

Općina Novi Grad Sarajevo realizirala je projekat 
obnove sanitarnih prostorija i zamjene dotrajalih 

ulaznih vrata i portala u četiri osnovne škole, kako 
bi novogradskim školarcima i njihovim nastavnicima 
omogućila bolje i ugodnije uslove za rad i obrazovanje. 
Urađena je kompletna rekonstrukcija dotrajalih sanitarnih 
prostorija u osnovnim školama „Fatima Gunić“ i „Aleksa 
Šantić. Radovi su izvedeni tokom ljetnog raspusta, a 
urađena je nova hidroizolacija, vodovodna i kanalizaciona 
instalacija, postavljene nove keramičke pločice i sanitarna 
oprema, kao i bojenje zidova i plafona, te zamijenjena 
vrata na kabinama i ulazu u sanitarne prostorije.  
Uporedo sa ovim radovima završena je i zamjena ulaznih vrata 

U četiri novogradske škole obnovljene 
sanitarne prostorije i ulazni portali

i portala na glavnom ulazu u škole “Osman Nuri Hadžić” i 
“Skender Kulenović”. Zbog sigurnosti učenika, zamijenjena su 
vrata na požarnom izlazu u osnovnoj školi “Osman Nuri Hadžić” 
i vrata na izlazu iz fiskulturne sale u OŠ “Skender Kulenović”. 
Za navedene radove iz budžeta Općine izdvojeno je oko 60. 000 KM.  
Na području općine Novi Grad Sarajevo većina školskih 
objekata građena je prije trideset i više godina. Od tada pa 
do danas veoma malo je rađeno na obnovi školskih prostorija. 
U ovakve i slične projekte, Općina Novi Grad nastavit će ulagati 
i u narednoj godini. 

Na radost najmlađih stanovnika općine Novi Grad 
u naseljima Boljakov i Buča Potok danas su 

svečano otvorena novoizgrađena dječija igrališta. 
Radi se o dva od šest igrališta za djecu koja se grade u 
Novom Gradu. Igralište koje se nalazi u blizini Osnovne škole 
„Umihana Čuvidina“ u Boljakovom Potoku prvo je igralište za 
djecu u ovom naselju.
Igrališta su zajedno sa mališanima iz škole “Umihana Čuvidina” 
i vrtića “Zeko” iz Buča Potoka otvorili načelnik Općine Novi 
Grad Semir Efendić i predsjedavajuća Općinskog vijeća Novi 
Grad Edina Gabela.

U Boljakovom i Buča Potoku otvorena 
dječija igrališta

Pored ova dva igrališta u toku su radovi na izgradnji još četiri 
igrališta za djecu u Hrasnom, Švrakinom Selu, Saraj Polju,te 
prve faze izgradnje igrališta na trgu Zlatnih ljiljana na Dobrinji. 
Ovim projektom Općina Novi Grad nastoji da obezbijedi što 
više prostora za igru djece. Sva dječija igrališta su ograđena 
i podijeljena u zone sa pješčanom i gumiranom podlogom, 
tako da se djeca ne mogu povrijediti prilikom pada. Također, 
opremljena su mobilijarom i modernim spravama za igru.
Prilikom otvaranja igrališta, načelnik Efendić je uputio apel 
građanima da igrališta čuvaju od devastacije i uništavanja, 
kako bi njihova djeca imala ugodan i lijep prostor za igru. 
Dodao je da će igrališta nadgledati Savjeti mjesnih zajednica 
u saradnji sa pripadnicima Treće policijske uprave Novi Grad.

Načelnik Općine Novi Grad Sarajevo Semir Efendić i direktor 
Kantonalnog javnog preduzeća „Rad“ Selim Babić održali 

su 5. augusta radni sastanak na kojem su ukazali na hitnost 
saniranja štete na Gradskoj deponiji za odlaganje kućnog 
otpada, koju je prouzrokovalo Tužilaštvo BiH prilikom traženja 
nestalih osoba.
„Općina Novi Grad traži od Tužilaštva BiH da hitno sanira štete 
koje su nastale na Gradskoj deponiji obzirom na to da naši 
građani trpe zbog širenja neugodnih mirisa naročito u ovakvim 
vremenskim uslovima što život stanovnika okolnih naselja čini 
jako neugodnim“, izjavio je tokom sastanka načelnik Općine 
Novi Grad Sarajevo Semir Efendić. Naime, u sanaciju Gradske 
deponije, od završetka rata pa do danas, uloženo je više od 20 
miliona konvertibilnih maraka. Deponija je po svim svjetskim 
standardima i propisima uređena na način da se obezbijedi 
kvalitno zbrinjavanje otpada iz glavnog grada BiH i Kantona 
Sarajevo. Međutim, prema nalogu Tužilaštva BiH, prilikom 
provođenja radnji traženja nestalih osoba, na lokalitetu 
gradske deponije „Smiljevići“, prošle godine otvoreni su radovi 
na saniranom dijelu deponije koji se može smatrati objektom 
komunalne infrastrukture. Tom prilikom je došlo do potpunog 
poremećaja drenažnog sistema, otplinjavanja, tačnije rečeno, 

SASTANAK NAČELNIKA EFENDIĆA SA SELIMOM BABIĆEM

Od Tužilaštva BiH zatražena hitna 
sanacija štete izazvane istražnim 
radovima na Gradskoj deponiji

sve ono što je bilo urađeno na tom zemljištu proteklih godina 
jednostavno je razvaljeno, iskopano i tako stoji više od godinu. 
Tužilaštvo BiH još nije obavijestilo javnost o tome da li ima 
rezultata kada je u pitanju traženje, odnosno iskopavanje 
eventualnih posmrtnih ostataka ili masovnih grobnica, niti je 
zatvorilo jamu koja je iskopana tokom traženja nestalih.
Iako su KJKP „Rad“ i Zavod za izgradnju KS-a zahtijevali da se 
ta istraživanja vrše u dogovoru sa njima i na propisan način, 
kako bi objekat komunalne infrastrukture bio stručno otkopan 
i nakon toga saniran, mašine su kopale kao da se tamo ne 
nalazi ništa, tako da sada imamo jednu užasnu situaciju zbog 
koje trpe naši građani, ali i preduzeće „Rad“.
„Obraćali smo se Tužilaštvu BiH i Institutu za nestala lica BiH, 
ali se niko nije osvrtao na naša upozorenja. Prema projektu koji 
je uradio Zavod za izgradnju KS-a, nastala šteta procijenjena 
je na oko pola miliona konvretibilnih maraka“, kazao je Babić.
„Iznenađeni smo ovakvim ponašanjem Tužilaštva BiH, koje 
se prema gradskoj deponiji odnosi na ovakav način, i ponaša 
se kao da se radi o kopanju bilo koje druge lokacije, livade 
ili zemljišta. To je ipak podzemni komunalni objekat koji 
je navedenim intervencijama uništen“, riječi su načelnika 
Efendića.

Na području općine Novi Grad Sarajevo u toku je realizacija 
projekta izgradnje pješačkih staza i stepeništa na devet 

lokacija, čime će se stanovnicima novogradskih naselja 
omogućiti lakša i bolja komunikacija.
Radovi na izgradnji pješačke staze izvode se na zelenoj 
površini kod ulice Trg Barcelone kod broja 2 prema ulici Safeta 
Zajke i pješačkih staza preko puta kapije na ulazu u Dobrinjsku 
gimnaziju, u ulici Dobrinjske bolnice, čime će stanovnicima 
Mjesne zajednice „Dobrinja D“ biti olakšana komunikacija do 
škole i trolejbuskog stajališta. Također, u toku je izgradnja 
pješačke staze i stepeništa na zelenoj površini iz ulice Hasana 
Sućeske, prema trotoaru u ulici Ante Babića, kao i pješačke 
staze na zelenoj površini sa parkinga u ulici Salke Lagumdžije 
prema zgradi kolektivnog stanovanja.
Završena je izgradnja pješačke staze, odnosno trotoara u dužini 
od oko 75 metara, sa izdignutim ivičnjacima iz Prvomajske ulice 
prema Osnovnoj školi „Džemaludin Čaušević“. Izgradnjom 
ovog trotoara olakšano je kretanje stanovnika Švrakina Sela, 
a prije svega djece do škole „Džemaludin Čaušević“. Na ovoj 
lokaciji ranije nije postojao trotoar, pa su se djeca na putu do 
škole kretala saobraćajnicom.
Završena sanacija staze iu ulice Sulejmana ef. Musića kod 
broja 5 prema vrtiću „Labudovi“ i sanacija platoa ispred „Doma 
penzionera“ u ulici Trg zlatnih ljiljana.
U narednom periodu radit će se izgradnja pješačke staze od 
Trga grada Prato broj 20 do ulice Sulejmana Filipovića broj 

Nove pješačke staze i stepeništa na devet 
lokacija u Novom Gradu

14 i od Sulejmana Filipovića broj 7 do broja 15 i izgradnja 
stepeništa i pješačke staze iz Rogatičke ulice kod broja 
78 prema ulici Ibre Sućeske kod broja 61. Za ovaj projekat 
Općina Novi Grad izdvojila je blizu 80. 000 KM, a radove izvodi 
građevinska firma „Bosman“.

Relaizacija projekta sanacije i rekonstrukcije ulica i trgova 
na području općine Novi Grad koja je počela u augustu ove 

godine privodi se kraju. Projekat se realizira u okviru redovnog 
i investicionog održavanja lokalnih i nekategorisanih cesta, a 
za te namjene je iz ovogodišnjeg budžeta Općine Novi Grad 
Sarajevo izdvojeno 603. 000 konvertibilnih maraka.
U okviru ovog projekta predviđena je rekonstrukcija i sanacija 
ulica i trgova na 28 lokacija, kao i izgradnja potpornog zida, 
parkinga i izdignutih ivičnjaka. Trenutno se radovi izvode u 
Gradačačkoj ulici od broja 31 do 37, te od broja 13 - 15 i 
od broja 92 do 110. Firma „Bosman“, koja je izabrana za 
izvođača radova u proteklom je periodu završila asfaltiranje 
ulica Derviša Sude Vražalice od broja 8 do spoja sa ulicom 
Vladimira Preloga u Buča Potoku, te ulica Briješće brdo čikma 
u Briješću, Olimpijska od broja 1 do broja 3 u naselju Mojmilo, 
dio Dobroševićke od broja 105, zatim ulica Aleja Bosne 
srebrene od broja 97 do broja 101. Također, asfaltirane su 
ulice Bana Mateja Ninoslava od broja 39 – 31, Goraždanska 
ulica od broja 33 – 56, kao i krak ulice Safeta Zajke, ulicu 
Avde Hodžića od broja 29, Alibega Firdusa od broja 21 
do broja 47, Senada Čolića dio od spoja sa ulicom Numan 
paše Ćuprilića, Vrbovska od broja 130 do broja 120, Nadira 
Kafedžića od broja 36 do broja 36E. Realizacija ovog projekta 
od velikog je značaja naročito za stanovnike ulica koje su 

Sanacija i rekonstrukcije ulica i trgova u 
Novom Gradu

asfalt dobile po prvi put od kada su ulice izgrađene. Pored 
asfaltiranja ulica urađena je i rekonstrukcija polomljenih ploča 
na Trgu solidarnosti i Trgu ZAVNOBiH-a na Alipašinom Polju.  
Uporedo sa asfaltiranjem navedenih ulica firma 
„Sarajevoputevi“ izvodila je radove na redovnom održavanju 
lokalnih i nekategorisanih cesta. Završena je sanacija 

makadamskog puta u Paljevskoj ulici, a u naselju Reljevo 
sanirana su oštećenja na drvenoj konstrukciji mosta preko 
rijeke Bosne. Također, sanirana su oštećenja na kolovozima u 
ulicama Nadežde Petrović, Dobrinjske bolnice, zatim sanacija 
dijela ulice Porodice Korkut kod broja 73, dijela ulice Feriza 
Tumbula od broja 1 do broja 10. U ulici Smaila Šikala izgrađen 
je potporni zid, a na Trgu djece Dobrinje dio popločane površine 
koji je bio u jako lošem stanju zamijenjen je asfaltom, dok je 
u ulici Senada Poturka Senčija izgrađen privremeni parking.
Trenutno se izvode radovi na asfaltiranju dijela ulice Otona 
Župančićaod broja 47 do broja 31, te dijela ulica Ferida 
Srnje i Muzafera Mešića prema sportskoj dvorani „Srce“. U 
narednom periodu planirano je i asfaltiranje ulica Muvedina 
Ramovića, dijela ulica Branislava Nušića do broja 90 i dr. 
Irfana Ljubijankića od broja 49 do broja 51. Ispred stambenih 
objekata u ulici Ive Andrića od broja 3 do broja 9 i od broja 
2 do broja 8 bit će izgrađeni izdignuti ivičnjaci. U okviru ovog 
projekta radit će se sanacija i obnova vertikalne i horizontalne 
saobraćajne signalizacije, obilježavanje parking mjesta i izrada 
prepreka na cesti.

U naselju Reljevo otvorena je veterinarska stanica Općine 
Novi Grad Sarajevo, koja će se baviti rješavanjem problema 

napuštenih pasa i pasa lutalica, kao i vlasničkih pasa.
Kako je rečeno tokom prezentacije, koja je upriličena u 
povodu otvaranja, ova zdravstvena ustanova opremljena je 
savremenim instrumentima, te će sadržavati boksove za pse, 
operacionu salu, laboratoriju, ordinaciju za pregled i prateće 
sadržaje. Cilj je ukloniti pse sa sarajevskih ulica, izliječiti i 
pripremiti ih za udomljavanje, a one koji su neizlječivo bolesni 
ili opasni po ljude ukloniti s ulice, kako ne bi prenosili zaraze.
Iako je najmnogoljudnija općina u BiH, Novi Grad nije imala 
ni jednu veterinasku stanicu koja se bavi pitanjem zdravlja 
životinja, a koje je povezano sa zdravljem ljudi. Postoji nekoliko 
privatnih ambulanti koje se djelimično bave zaštitom zdravlja 
životinja, uglavnom kućnih ljubimaca i ljudi. Formiranje 
veterinarske stanice od izuzetne je važnosti za stanovnike 
općine Novi Grad, ali i cijelog Sarajeva.

U Reljevu otvorena Veterinarska stanica 
Općine Novi Grad Sarajevo

NAPUŠTENE I PSE LUTALICE SKLONITI SA SARAJEVSKIH ULICA

Općina Novi Grad prošle godine formirala higijenski servis za hvatanje pasa lutalica, koji zbog 
neodgovornog rada Kantonalne veterinarske stanice nije mogao funkcionisati • Zbog toga je Općina 
formirala vlastitu veterinarsku stanicu i pripremila prostor za smještaj životinja

Općina je u prošloj godini formirala higijenski servis za hvatanje 
pasa lutalica, na način kako je to Zakonom propisano. Međutim, 
naš higijenski servis nije mogao funkcionisati, jer je Kantonalna 
veterinarska stanica, sa kojom smo imali ugovor, apsolutno 
bila neodgovorna u ovom poslu. Iz tog razloga, početkom ove 
godine, pokrenut je proces formiranja veterinarske stanice, 
uz koju je obezbijeđen i dodatni prostor za smještaj životinja. 
Na ovaj način stekli su se uslovi da se, na Zakonom propisan 
način, u punom kapacitetu bavimo rješevanjem gorućeg 
problema koji je u Sarajevu prisutan mnogo godina.
Higijenski servis za hvatanje pasa lutalica i veterinarska stanica 
Općine Novi Grad bit će na usluzi i drugim gradskim općinama.  
Kako je kazao dr. vet. med. Mustafa Mrkulić, veterinarska 
stanica će se baviti problemom životinja koje nemaju vlasnika 
i sprečavanjem zaraza. „Sakupljanje životinja i sklonište će biti 
u skladu sa Zakonom. Bit ćemo otvoreni ne samo za općinu 
Novi Grad, već i za druge”, kazao je.
Otvorenju veterinarske stanice prisustvovali su gradonačelnik 
Sarajeva prof. dr. Ivo Komšić, predsjedavajući Gradskog vijeća 
Sarajeva Sabahudin Delalić, predsjedavajuća OV Novi Grad 
Sarajevo Edina Gabela, ministar prostornog uređenja i zaštite 
okoliša KS-a Zlatko Petrović, predstavnici Ministarstva privrede 
KS-a, JP „Lokom“, kao i mjesne zajednice.
„Veliko mi je zadovoljstvo da sam danas imao priliku sudjelovati 
otvaranju prve veterinarske stanice jedne općine. Čestitam 
načelniku Općine Novi Grad koji je na ozbiljan, praktičan 
i neposredan način počeo rješavati problem pasa lutalica. 
Naši građani su dovedeni u takvu situaciju da su mjesta gdje 
gospodare psi lutalice počeli zaobilaziti kao što smo u ratu 
zaobilazili mjesta gdje su pucali snajperi. Ovo je početak 
ozbiljnog rješavanja ovog problema, a Općina Novi Grad ima 
kapacitete koje može staviti na uslugu i ostalim gradskim 
općinama“, naglasio je gradonačelnik Komšić.
Ministar prostornog uređenja i zaštite okoliša Kantona Sarajevo 
Zlatko Petrović istakao je da je uspostavljanje veterinarske 
stanice Novi Grad odgovoran potez lokalne zajednice, te dodao 
da ove aktivnosti na rješavanju gorućeg problema u Sarajevu, 
Općina Novi Grad treba provoditi u koordinaciji sa Kantonom 
Sarajevo, jer se zajedničkim naporima može mnogo više 
uraditi. Prema statističkim podacima, u Sarajevskom kantonu 
ima oko 11. 000 nezbrinutih pasa, od čega ih je oko tri hiljade 
na području općine Novi Grad.

Općina Novi Grad Sarajevo finansijski je podržala projekat “Lakše 
torbe – sretnije djetinjstvo”, koji se realizira u Osnovnoj školi 

“Ćamil Sijarić” na Dobrinji s ciljem očuvanja zdravlja učenika. 
Naime, u ovoj školi u toku je postavljanje ormarića za 
učenike od prvog do devetog razreda, u kojima će učenici 
moći ostaviti školski pribor, opremu i stvari koje nije potrebno 
svaki dan nositi kući. Na taj način smanjit će se težina 
školskih ruksaka, a samim tim djeca će biti rasterećena. 
Učenici, posebno nižih razreda, i njihovi roditelji suočavaju 
se sa problemom preteških đačkih torbi, zbog čega je 
zabilježen porast deformiteta kičmenog stuba kod djece. Kako 
bi doprinijeli zdravom odrastanju djece, menadžment škole 
“Ćamil Sijarić”, u saradnji sa Općinom Novi Grad i roditeljima 
učenika, krenuo je u realizaciju navadenog projekta. 
“U realizaciju ovog projekta krenuli smo sa željom da 
našim učenicima olakšamo đačke torbe. Već su postavljeni 
ormarići za 24 odjeljenja, a ugradnja za preostalih sedam 
bit će završena narednih dana”, kazala je direktorica škole 
Jasmina Husić, ističući da će svaki učenik imati ormarić u 
koji će ostavljati stvari koje nije potrebno da nosi kući. Inače, 
školu pohađa 728 učenika raspoređenih u 31 odjeljenje.  
Direktorica Husić je istakla da će, pored ovog projekta, zahvaljujući 
podršci Općine Novi Grad Sarajevo u ovoj godini biti zamijenjena 
kompletna vanjska stolarija u ovom školskom objektu. 
Time će se, ističe Husić, doprinijeti poboljšanju 

PODRŠKA PROJEKTU „LAKŠE TORBE – SRETNIJE DJETINJSTVO“

Ormarići za 728 učenika škole „Ćamil 
Sijarić“ na Dobrinji

uštede energije, školske prostorije bit će lakše 
zagrijati, a škola će poprimiti i ljepši izgled. 
Projekat će koštati 60. 000 maraka, a zajednički ga finansiraju 
Općina Novi Grad Sarajevo i Federalno ministarstvo prostornog 
uređenja sa po 30. 000 maraka.

Općina Novi Grad Sarajevo ove godine je iz budžeta izdvojila 
30 hiljada konvertibilnih maraka za nabavku 2. 200 

kompleta školskog pribora za prvačiće i učenike osnovnih škola 
slabijeg materijalnog stanja.
Pribor je podijeljen učenicima iz 14 osnovnih škola s područja 
općine Novi Grad, a podjela je počela u srijedu 3. septembra, 
uručenjem poklon – paketića školarcima Osnovne škole 
„Sokolje“. U ovoj školi održan je svečani prijem prvačića, za 
koje su učenici starijih razreda priredili prigodan program. 
Sretno školovanje posjetom i uručenjem školskog pribora 
učenicima ove škole poželio je savjetnik načelnika Općine Novi 
Grad Safet Mešanović.
U Novom Gradu ove godine zabilježen je znatan porast broja 
prvačića. U prvi razred redovne devetogodišnje osnovne škole 

Školski pribor za 2.200 novogradskih đaka

u školskoj 2014/15. godini upisana su 1. 193 učenika, odnosno 
135 prvačića više nego prošle godine. Najviše prvačića upisano 
je u Osnovnu školu „Aleksa Šantić“( 140), zatim u školu „Avdo 
Smailović“ (124), kao i u škole „Ćamil Sijarić“ (123) i „Skender 
Kulenović“ (120).
„Pored 1.193 prvačića, koliko je upisano u prvi razred, želja nam 
je bila pomoći i porodicama sa slabijim materijalnim stanjem 
nabavkom školskog pribora za učenike devetogodišnjeg 
osnovnog obrazovanja“, kazao je Safet Mešanović.
Preostali poklon – paketići podijeljeni su i u preostalim 
novogradskim školama.

Općina Novi Grad Sarajevo je i ove godine, u saradnji sa 
direkcijom Sarajevo Film Festivala, omogućila festivalski 

doživljaj za stanovnike najmnogoljudnije općine i grada 
Sarajeva, tako da je sarajevska publika najnovija filmska 
ostvarenja koja su se prikazivala u ljetnom kinu HT Eronet, 
nakon glavne projekcije, narednih dana Festivala, mogla 
gledati u kinu “Novi Grad”. Pored bosanskohercegovačkih 
filmova, u ovom programu publika je imala priliku gledati 
izuzetno kvalitetnu evropsku produkciju, nezavisnu američku 
produkciju itd.  Ovogodišnji SFF u Novom Gradu počeo je 
16. augusta, projekcijom novog filma reditelja Woodyja 
Allena “Čarolija na mjesečini”, a nastavljen je svakodnevnim 
projekcijama u moderno opremljenom kinu „Novi Grad“. 
Veliki je interes građana bio za projekcijama najboljih filmova 
koje domaća i svjetska produkcija nudi publici širom svijeta 
ove godine. Tako su ljubitelji sedme umjetnosti uživali u 
velikim filmskim ostvarenjima, kao što su „Otok ljubavi“, 
novi film bosanskohercegovačke rediteljke Jasmile Žbanić, 
zatim norveški film  „Redoslijed nestanaka“, reditelja Hansa 
Pettera Molanda, „Potraga“, reditelja Michela Hazanaviciusa, 
„Ida“,kojeg je režirao Pawel Pawlikowski, kineski film „Crni 
ugalj, tanak  led“ , režisera Yi’nan Diaoa, „Tragovi prošlosti“, 

SARAJEVO FILM FESTIVAL U OPĆINI NOVI GRAD SARAJEVO

U projekcijama filmova uživalo više od 
dvije hiljade ljudi

režisera Jonathana Teplitzkya, „Divlje priče“, režisera Damiana 
Szifrona. Posebno su najmlađi uživali gledajući animirane 
crtane filmove. Veliku pažnju privukao je crtić „Ernes i 
Selestina“, čijom projekcijom je zvanično i počeo Dječiji 
program. Ovaj zapaženi crtić djelo je reditelja Benjamina 
Rennera, Stephanea Aubiea i Vincenta Patara. To je priča o 
civilizaciji vrijednih miševa koji se boje medvjeda nastanjenih 
iznad površine zemlje. Za razliku od drugih miševa, Selestina 
je umjetnica i sanjar. Nakon što gotovo završi kao doručak 
medvjeda trubadura Ernesta, njih dvoje sklapaju neobično 
prijateljstvo. Na radost velikog broja djece, u kinu „Novi Grad“ 
prikazan je dječiji film „Dječak mrav“, Aska Hasselbacha, 
dansko igrano ostvarenje snimljeno po ugledu na priču o 
Spider-Manu. Dvanaestogodišnjeg Pellea slučajno ugrize 
mrav i on dobija nevjerovatne supermoći. Uz pomoć prijatelja 
Wilhelma, zaljubljenika u stripove, Pelle stvara tajni identitet 
kao superheroj Dječak-mrav, te postaje lokalni borac protiv 
kriminala. Kada zlikovac Buha nastupi na scenu, Dječak-mrav 
se mora suprotstaviti izazovu. Također, najmlađi ljubitelji filma 
imali su priliku pogledati švedsko animirano djelo „Putovanje 
u kraljevstvo kralja perja“ Esbena Toft Jacobsena, španski film 
„Zip, zap i klikeraška banda“ Oskara Santosa, dječiji kratki film 

u okviru kojeg su prikazani:  Zec i Jelen, Alfie i tata vojnik, 
Kaubojski snovi, Gospodin Hublot, Gljivo-čudovište, Mjesec 
koji je pao u more, te film „Natječaj - od zvijezda i natrag“, 
režisera Martina Miehe Ranarda, kao i francuski film “Tetka 
Hilda”, koji su režirali Benoît Chieux i Jacques-Rémy Girerd i 
film režisera Lukasa Moodyssona „Mi smo najbolje“. 

Program 20. SFF-a počeo najnovijim filmom Woodya Allena 
„Čarolija na mjesečini“
  
Pred oko tri stotine ljubitelja filmske umjetnosti, 16. augusta, u 
kinu „Novi Grad“ prikazan je novi film reditelja Woodya Allena 
“Čarolija na mjesečini”. Time je zvanično počeo program 20. 
Sarajevo Film Festivala u općini Novi Grad Sarajevo.
U moderno opremljenom kinu “Novi Grad”, ljubitelji filma 
uživali su u romantičnoj komediji čija se radnja odvija u 20-
tim godinama prošlog stoljeća. Film donosi priču o Englezu 
pozvanom da raskrinka moguću prevaru, a radnja se odvija 
u raskošnom primorskom kraju u južnoj Francuskoj. Vješti 
madžioničar nastoji raskrinkati ženu za koju vjeruje da se 
lažno predstavlja kao spiritualni medij. Niz, u svakom smislu, 
magičnih događaja, koji glavne likove izbacuju iz cipela, 
izazvao je smijeh kod publike , koja je ovaj film ispratila 
burnim aplauzom, pokazujući tako svoje mišljenje o ovom 
umjetničkom ostvarenju.
Uloge u filmu, koji je 23. augusta, zatvorio ovogodišnji SFF 
tumače: Eileen Atkins, Colin Firth, Marcia Gay Harden, Hamish 
Linklater, Simon McBurney, Emma Stone, Jacki Weaver, Erica 
Leerhsen, Catherine McCormack, Paul Ritter, Jeremy Shamos.

U prepunoj dvorani kina „Novi Grad“ prikazan film Jasmile 
Žbanić „Otok ljubavi“

U prepunoj dvorani kina „Novi Grad“, 17. augusta, prikazan 
je najnoviji film bh. rediteljke Jasmile Žbanić “Otok ljubavi”. 
Komedija temeljena na tekstu koji je Žbanić napisala zajedno 
sa poznatim bh. piscem Aleksandrom Hemonom izazvala je 
oduševljenje kod publike, koja je film ispratila gromoglasnim 
aplauzom. Nakon projekcije, višečlana ekipa filma „Otok 
ljubavi“ predvođena rediteljicom, pozdravila je publiku 
koja ih je nagradila ovacijama. Kako su istakli protagonisti, 
riječ je o filmu koji vraća vedrinu i osmijeh na lica.  
Komedija govori o porodici Grebo koja odlazi na odmor u Istru. Sve 
se čini idilično, dok u život bračnog para ne uđe misteriozna Flora.  
Jasmila Žbanić je višestruko nagrađivana bh. 
rediteljica. Otok ljubavi je njeno najnovije ostvarenje.  
Producenti filma su Damir Ibrahimović i Leon Lučev, a uloge 
tumače: Ariane Labed, Ermin Bravo, Ada Condeescu, Franco 
Nero, Leon Lučev, Branka Petrić Fehmiu, Lee Delong, Bojana, 
Gregorić Vejzović, Nadija Huetić i Aleks Rakoš.

Uporna „Tetka Hilda“ oduševila mališane

Francuski animirani  film „Tetka Hilda“,  koji je u kinu „Novi 
Grad“ prikazan 22. augusta, oduševio je prisutne mališane . 
U kino- dvorani, ispunjenoj do posljednjeg mjesta, djevojčice 
i dječaci uživali su u čarima filmskog festivala i neizostavnim 

kokicama. S obzirom na to da je bila posljednja sedmica 
ljetnog raspusta, prije početka nove školske godine, slobodno 
vrijeme iskoristili su gledajući film, koji ih je ostavio bez daha. 
Film  su režirali Benoît Chieux i Jacques-Rémy Girerd.
Ovaj fantastični animirani film, koji je prikazan u okviru Dječijeg 
programa 20. Sarajevo Film Festivala, priča je koja govori o 
tetki „Hildi“, koja je život posvetila svojim biljkama. Dok ona 
u svojoj bajkovitoj staklenoj palati njeguje cvjetni raj, moćna 
međunarodna kompanija u svom genetičkom laboratoriju 
razvija novu čudotvornu biljku zvanu attilem. Ta bi izrazito 
jaka, brzorastuća biljka trebala okončati nestašicu hrane u 
svijetu, ali i dominantnoj vlasnici kompanije Dolores osigurati 
ogromno bogatstvo. Tetka Hilda vjeruje da to neće izaći na 
dobro, ali zbog svojih pritužbi, završava u zatvoru. Profesor 
koji je uzgojio „attilem“ je itekako svjestan opasnosti koju 
ta biljka nosi sa sobom i postaje žrtva prijetnji. Do trenutka 
kada on i tetka Hilda bivaju oslobođeni iz zatvora, čini se da 
više nema mjesta za nadu. Polja čudotvorne biljke se šire 
zastrašujućom brzinom, a biljke mutanti napadaju i uništavaju 
sve druge biljke. Krajnje vrijeme je da tetka Hilda i profesor 
krenu u napad.

U sklopu nastavka saradnje Općine Novi Grad Sarajevo i 
Općine Beyoglu – Istanbul, koja je ozvaničena u junu 

ove godine potpisivanjem Sporazuma o saradnji, Općinska 
delegacija predvođena predsjedavajućom Općinskog vijeća 
Edinom Gabela i šefom Kabineta Općinskog načelnika 
Hamdijom Dizdarom boravila je od 25. – 29. augusta 2014. 
godine u Istanbulu.
Zajedno sa predstavnicima „Muzeja Sarajeva“ delegacija Općine 
Novi Grad uzela je učešće na petom festivalu „Interkulturalni 
dani dijaloga“, predstavivši izložbu „Akvareli starog Sarajeva“.
Cilj festivala je promocija dijaloga, razmjena ideja i kultura, te 
razvijanje međusobnih prijateljskih odnosa. Od svog osnivanja 
do danas, festival se razvio u prepoznatljiv brend centralne 
istanbulske Općine Beyoglu, koja je sinonim multikulturalnosti.
Izložbeni prostor Općine Novi Grad Sarajevo privukao je veliku 
pažnju, kako posjetitelja festivala, tako i brojnih učesnika koji 
nisu sakrivali oduševljenje ponuđenom izložbom i katalozima 
koji su za ovu priliku rađeni trojezično.
Tom prilikom, predstavnici Općine Novi Grad Sarajevo održali 
su nekoliko zvaničnih sastanaka sa predstavnicima Općine 
Beyoglu na kojima je razgovarano o smjernicama za buduću 
saradnju.

Delegacija Općine Novi Grad Sarajevo na 
festivalu „Interkulturalni dani dijaloga“ 
u Turskoj

Drugog dana Kurban-bajrama, 5. oktobra,  u multimedijalnoj 
sali Općine Novi Grad Sarajevo, održan je bajramski koncert 

Latifa Moćevića s orkestrom. Koncert, čiji je organizator bila 
Općina Novi Grad  održan je pod nazivom  “Pjevaj mi o lijepom” 
čiji je cilj promocija kulture i mladih umjetnika, na putu 
očuvanja tradicije lijepe riječi kroz pjesmu u bajramskom duhu. 
Prisutni su imali priliku uživati u interpretacijama koje 
promovišu muziku koja pjeva o lijepom. Pored autorskih 
kompozicija na koncertu gosti su slušali sevdalinke, obrade 
kompozicija svjetske baštine iz domena pop-kulture, obrade 

Bajramski koncert sa Latifom Moćevićem 
„Pjevaj mi o lijepom“

poznatih opernih arija i liedova, kao i duhovnu muziku. 
Dodatnu težinu programu dao je orkestar koji čine obrazovani 
muzičari, svršenici i studenti muzičkih akademija. Osim Latifa 
Moćevića na koncertu su nastupili Selma Droce, Ena Brdar i 
ženski hor „Chorus cadenza“, te  KUD „Bulbul“.

Pod pokroviteljstvom Općine Novi Grad Sarajevo, a u 
organizaciji Udruženja SRI Općine Novi Grad, 29. jula, u 

Osnovnoj školi „Aleksa Šantić“, održan je 20. tradicionalni 
Bajramski turnir i 2. memorijalni turnir „Safet Hadžić“ 
u streljaštvu, šahu, stonom tenisu i pikadu za osobe s 
invaliditetom. Učestvovalo je više od 100 takmičara i takmičarki 
iz svih invalidskih udruženja Kantona Sarajevo, te Živinica, 
Tuzle i Maglaja.
„Bilo je ovo jedno od najmasovnijih i najkvalitetnijih takmičenja 
naših sportista – invalida, na kojem u prvom planu nisu bili 
rezultati, već druženje uz bajramske praznike i prisjećanje na 
lik i djelo rahmetli Safeta Hadžića“, istakao je Ismet Bajrović, 
predsjednik Udruženja SRI Novi Grad Sarajevo.
U stonom tenisu je prvo mjesto osvojila ekipa Udruženja SRI 
Novi Grad, drugo mjesto pripalo je ekipi Udruženja SRI Stari 
Grad, a treće mjesto zauzela je ekipa Novi Grad II. Pojedinačno 
najbolji su bili: Kasim Cerić, Muris Kujović i Munib Kadrić.
U streljaštvu je prvo mjesto zauzela ekipa SIK Tuzla, drugi 
su strijelci SKI Maglaj, a treći su predstavnici SSK Konjuh iz 
Živinica. Pojedinačno su najbolji bili: Izudin Husanović, Mirsad 
Hasić i Hajro Bečić.
U šahu su prvo mjesto osvojili predstavnici SRI Stari Grad, 
drugo SRI Novi Grad, a treće SRI Ilidža. U pojedinačnom 
takmičenju najbolji su: Salih Hasković, Rasim Zuko i Zlatko 
Miladinović.
U disciplini pikado za žene, ekipno prvo mjesto osvojila je 
ekipa SRI Vogošća, drugo SRI Novi Grad, a treće SKI Tuzla. 

20. BAJRAMSKI I DRUGI MEMORIJALNI TURNIR „SAFET HADŽIĆ“ 

Učestvovalo više od stotinu sportista 
invalida

U pojedinačnoj konkurenciji najbolje su: Hata Džinić, Kristina 
Veljović i Hasna Hamzić.
Najboljim ekipama i pojedincima uručeni su pehari, medalje 
i diplome. Nagrade su uručili Muamer Tinjak, direktor škole 
„Aleksa Šantić“ i Ismet Bajrović, predsjednik Udruženja SRI 
Novi Grad Sarajevo.

Općina Novi Grad Sarajevo dodijelila je nove prostorije 
stonoteniskom klubu „Novi Grad“, koji je bio smješten 

u prostoru atomskog skloništa na Dobrinji u kojem se gradi 
„Bosanska tržnica“.
Tim povodom, u Općini Novi Grad Sarajevo, 12. septembra, sa 
predstavnicima stonoteniskog kluba „Novi Grad“ potpisan je 
ugovor o dodjeli poslovnih prostorija u ulici Hamdije Kapidžića 
na Dobrinji. Ugovor su potpisali pomoćnik načelnika Općine 
Novi Grad za privredu, finansije i inspekcijske poslove Emir 
Dedović i direktor kluba Midhat Kapetanović.
„Izlaskom stonoteniskog kluba „Novi Grad“ iz prostora „Bosanske 
tržnice“ stvorena je pretpostavka da se obogate sadražaji u 
tom prostoru sa ponudom koja će prostor „Bosanske tržnice“ 
učiniti u punom kapacitetu dostupnom za ponuđače i kupce. 
Ovim je omogućeno da se prostor „Bosanske tržnice“ otvori 
1. oktobra, kako je i planirano. Istovremeno, stonoteniskom 
klubu „Novi Grad“ dat je prostor na novoj lokaciji po veoma 
povoljnim uslovima i na duži period, tako da može planirati 
dugoročni rad sa članovima kluba. Općina Novi Grad će ovaj 
prostor obnoviti i prilagoditi ga potrebama kluba“, pojasnio 
je Džemaludin Kahrović, šef Odsjeka za privredu Općine Novi 
Grad Sarajevo.
Direktor kluba Midhata Kapetanovića izrazio je 
zahvalnost Općini Novi Grad, koja je imala razumijevanja 
i obezbijedila zamjenski prostor za rad kluba.  
„Ovom prilikom bih se zahvalio načelniku Semiru Efendiću, 
koji je podržao naš rad i omogućio nam da nastavimo raditi 

Općina dodijelila nove prostorije 
stonoteniskom klubu „Novi Grad“ 

u novom prostoru. Izuzetno mi je drago da je naša saradnja 
nastavljena na obostrano zadovoljstvo“, izjavio je Kapetanović.
Kazao je da stonoteniski klub „Novi Grad“ egzistira od 2009. godine, 
te da od tada pa do danas njegovi članovi postižu izuzetne rezultate.  
Inače, klub radi sa djecom uzrasta od šest do 12 godina 
starosne dobi.

Učenjem Fatihe, minutom šutnje i polaganjem cvijeća na 
spomen – obilježje u B fazi Alipašinog Polja obilježen je 14. 

august, Dan šehida, poginulih boraca i civilnih žrtava rata s 
područja Alipašinog Polja.
Tim povodom delegacija Općine Novi Grad Sarajevo, 
predvođena predsjedavajućom Općinskog vijeća Edinom 
Gabela, pomoćnikom Općinskog načelnika za boračka 
pitanja, rad, socijalna pitanja i zdravstvo Tajibom Delalićem 
i v.d. pomoćnika načelnika Općine Novi Grad Sarajevo za 
lokalnu samoupravu Ahmetom Zećom položili su cvijeće i 
odali počast poginulim sugrađanima Alipašinog Polja. Na 
ovom mjestu okupili su se brojni članovi porodica, rodbina i 
prijatelji poginulih, te predstavnici boračkih udruženja, savjeta 
mjesnih zajednica Alipašinog Polja, škole „Fatima Gunić“, kao 
i delegacije viših nivoa vlasti i političkih partija. Učenici OŠ 
„Fatima Gunić“ izveli su prigodan program.
Sadžida Balta, zamjenica predsjednika Savjeta Mjesne 
zajednice Alipašino Polje B – I i predstavnica šehidskih 
porodica s područja ove mjesne zajednice, prisjetila se tužnog 
dana kada je izgubila muža Zaima Arnautovića, koji je poginuo 
drugog dana Ramazanskog bajrama u Nedžarićima.
„Tokom rata izgubila sam muža, moje dijete ostalo je bez oca 
i trojice amidža. Članovi Savjeta MZ pokrenuli su 2001. godine 
inicijativu za obilježavanje Dana šehida, poginulih boraca i 
civilnih žrtava rata s ovog područja. Građani su izrazili želju da 
to bude 14. august, a Savjet je to delegirao Općini Novi Grad. 

DAN ŠEHIDA, POGINULIH BORACA I CIVILNIH ŽRTAVA RATA ALIPAŠINOG POLJA

Obaveza nas koji smo živi je da ih se 
uvijek sjećamo

Kasnije su nam se pridružili i savjeti ostalih mjesnih zajednica 
Alipašinog Polja. Postoji mogućnost da ćemo u narednom 
periodu dograditi postojeće spomen - obilježje, na kojem će 
biti ispisana i imena civlnih žrtava rata s našeg područja“, 
kazala je Balta.
Skupu su se obratili predsjedavajuća Edina Gabela, Tajib 
Delalić i predsjedavajući Gradskog vijeća Sarajeva Sabahudin 
Delalić. Sa ovog skupa poručili su da naši sugrađani, koji su 
poginuli tokom agresije na našu zemlju u periodu od 1992. do 
1995. godine, nikada ne smiju pasti u zaborav.
Prema riječima Tajiba Delalića, ovaj datum uvršten je u 
program obilježavanja značajnih datuma i događaja Općine 
Novi Grad Sarajevo prije godinu dana.
„Uvrštavanjem u program značajnih datuma, ovaj dan je 
dobio sasvim novu konotaciju, tako da zajednički sa drugim 
institucijama obilježavamo Dan poginulih boraca, šehida i 
civilnih žrtava rata s područja šest mjesnih zajednica Alipašinog 
Polja. Na spomen – obilježju su uklesana imena 228 poginulih. 
Obaveza nas koji smo živi i koji smo bili zajedno sa njima u 
Armiji RBiH i MUP-u je da ih se sjećamo. Nemojte dozvoliti da 
se zaborave ti ljudi, koji su dali živote za ovu zemlju“, poručio 
je Delalić prisutnima.
Dodao je da pojedinci, nažalost, mesingane ploče sa spomen 
– obilježja u Novom Gradu kradu i prodaju.
„Uprkos tome što neki ljudi nemaju poštovanja prema 
onima koji su dali svoje živote za našu zemlju, Općina 

Polaganjem cvijeća i odavanjem počasti, u nedjelju, 28. 
septembra, na mjesnom groblju u naselju Boljakov Potok, 
delegacija Općine Novi Grad Sarajevo obilježila je 22. 
godišnjicu stradanja građana. 
U blizini Osnovne škole „Umihana Čuvidina“, dok su 
klanjali dženazu rahmetli Fatimi Jusić, od granate ispaljene 
sa agresorskih položaja poginulo je devet, a teže i lakše 
ranjeno 20 naših sugrađana.
Obilježevanju tužne godišnjice prisustvovali su članovi 
porodica i prijatelji stradalih, predstavnici boračkih 
udruženja, Kantona Sarajevo, Gradskog vijeća Sarajeva i 
Općinskog vijeća Novi Grad.
Tog 28. septembra 1992. godine smrtno su stradali 
Asim Cvrk, Meho Čakarić, Alija Čaušević, Imšir Kerla, 
Mustafa Karajčić, Ibrahim Šehović, Ramo Veljan i dvije 
neidentifikovane muške osobe.

Novi Grad će raditi na osposobljavanju tih ploča, a 
pokrenuli smo i aktivnosti oko realizacije projekta izgradnje 
centralnog spomen – obilježja ispred zgrade Općine Novi 
Grad Sarajevo, na kojem će biti ispisana imena oko 1. 950 
šehida i poginulih boraca iz Novog Grada“, istakao je Delalić. 
Povodom obilježavanja Dana sjećanja na poginule sugrađane 
Alipašinog Polja, 12. i 13. augusta je na sportskoj plohi u B fazi 
Alipašinog Polja održan malonogometni turnir. Za najboljeg 
igrača turnira proglašena je Mejrema Medić, a za najboljeg 
strijelca turnira Benjamin Isić. Prvo, drugo i treće mjesto 
osvojile su ekipe mjesnih zajednica Alipašino Polje B-II, B-I i 
C-I. Pobjednicima su uručeni pehari i diplome.

POLOŽENO CVIJEĆE NA MJESTU 
MASAKRA U BOLJAKOVOM POTOKU

Agresorska granata 
usmrtila devet građana

Drugog dana Ramazanskog bajrama, 29. jula, delegacija 
Općine Novi Grad Sarajevo, predvođena načelnikom 

Semirom Efendićem i predsjedavajućom Općinskog vijeća 
Novi Grad Edinom Gabela, zajedno sa članovima Udruženja 
„Organizacija porodica šehida i poginulih boraca Općine Novi 
Grad“ i brojnim građanima obilježili su Dan šehida.
Tim povodom delegacije su, zajedno sa članovima porodica, 
rodbinom i prijateljima poginulih boraca Armije RBiH, obišle 
mezaristane u Ahatovićima, Bojniku, Boljakovom Potoku, 
ŽIŠ-u i na Dobrinji, a centralna manifestacija obilježavanja 
Dana šehida, održana je na šehidskom mezarju u Buča Potoku. 
Obilježavanju Dana šehida u općini Novi Grad prisustvovali 
su i vijećnici Općinskog vijeća Novi Grad, među kojima i 
predsjedavajući Gradskog vijeća Sarajeva Sabahudin Delalić.
Polaganjem cvijeća i učenjem Fatihe prisutni su se sjetili hrabrih 
bosanskih sinova, koji su u temelje slobodne BiH ugradili svoje 
živote i odali im dužno poštovanje.
Na svim mezaristanima na području Novog Grada proučen 
je Ja`sin, a Hatma dova za sve bh. šehide proučena 
je u Gazi Husrev-begovoj džamiji. Hatmu su proučili 
bosanskohercegovački hafizi, a dovu je proučio prvi imam 
Begove džamije u Sarajevu i profesor kiraeta u Gazi Husrev-
begovoj medresi hafiz Mensur ef. Malkić.
 
Porodicama šehida i poginulih boraca uručena novčana pomoć

Povodom Ramazanskog bajrama, u Općini Novi Grad Sarajevo i 
ove je godine upriličeno bajramsko druženje i podjela novčane 

Učenjem Fatihe i Ja`sina na novogradskim 
mezaristanima obilježen Dan šehida

pomoći članovima porodica šehida i poginulih boraca s područja 
općine. Novčana sredstva za ove namjene obezbijeđena su 
budžetom Općine kroz projekat „Dan šehida“.
Novčane hedije su porodicama uručili načelnik Općine Novi 
Grad Sarajevo Semir Efendić i predsjednica Udruženja 
„Organizacija porodica šehida i poginulih boraca Općine Novi 
Grad“ Emina Viteškić.
Nakon toga, upriličeno je bajramsko 
druženje u sali Općine Novi Grad. 
Druženje je održano u organizaciji Udruženja „Organizacija 
porodica šehida i poginulih boraca Novi Grad“, a pod 
pokroviteljstvom Općine Novi Grad Sarajevo. 

Polaganjem cvijeća na spomen - obilježje na Trgu ZAVNOBiH-a, 
kod broja 10, na Alipašinom Polju, delegacija Općine 

Novi Grad, predvođena načelnikom Semirom Efendićem, 
obilježila je 20. septembra,  22. godišnjicu stradanja šest 
građana Sarajeva, od kojih je troje djece. Obilježavanju su 
prisustvovali i predsjedavajuća Općinskog vijeća Edina Gabela 
i vršilac dužnosti pomoćnika Općinskog načelnika za lokalnu 
samoupravu Ahmet Zećo.
Počast civilnim žrtvama rata na tom mjestu odali su i 
predstavnici Udruženja roditelja ubijene djece opkoljenog 
Sarajeva 1992-1995., te porodice ubijenih i građani. Minutom 
šutnje i učenjem Fatihe prisjetili su se 20. septembra 1992., 

Obilježena godišnjica stradanja civila na 
trgu ZAVNOBiH-a

kada je granata, ispaljena sa neprijateljskih položaja, ubila 
nedužne civile. 
Tog dana 1992. ubijena su djeca Samir Ibrahimagić (rođen 
1983. ), Enes Muharemović (rođen 1985.) i Adnan Mušanović 
(rođen 1977.), i tri odrasle osobe Zoran Drndelić, Željko Lovrić 
i Rasim Šaškić.

Delegacije Općine Novi Grad Sarajevo, Udruženja roditelja 
ubijene djece opkoljenog Sarajeva 1992. -1995., 

porodice i prijatelji ubijenih, obilježili su 30. jula, 21. 
godišnjicu stradanja građana u ulici Ilije Engela na Otoci.  
 
Položeno je cvijeće na spomen - obilježje i odata počast 
nevino stradalim sugrađanima. Tog dana, granata ispaljena 
s agresorskih položaja usmrtila je Irmu Hadžimuratović, 
njenu majku Elviru Hadžimuratović, Jasmina Terovića i Veru 
Kovačević.
Fikret Grabovica, predsjednik Udruženja roditelja ubijene 
djece opkoljenog Sarajeva 1992.-1995. kazao je da je agresor, 
prije 21. godinu, na Otoci ubio četiri nevina građana, od kojih 
dvoje djece.
“Ovo je samo jedan u nizu mnogobrojnih zločina, koji su se 
dogodili tokom opsade Sarajeva, a za koje niko nije procesuiran. 
Ovo je težak trenutak za sve nas i najmanje što danas možemo 
učiniti jeste obilježiti godišnjicu njihovog stradanja i odati im 
dužnu počast. Na ovaj način čuvamo istinu od zaborava, kako 
se nikada ovakvo zlo više ne bi ponovilo“ kazao je Grabovica.
Dodao je da ovaj zločin pokazuje da zločinci nisu birali žrtve. 
“Zbog toga ih nikada ne smijemo zaboraviti. Ni zbog budućih 
generacija ne smijemo prestati obilježavati godišnjice stradanja 
nevinih civila kako bi se sačuvala istina”, istakao je Grabovica.
Ramiz Hadžimuratović, otac ubijene Irme i suprug ubijene 
Elvire, ispričao je da mu je u duši jako teško, te da je s 
njihovom smrću na drugi svijet otišao i jedan dio njega. 

GODIŠNJICA STRADANJA GRAĐANA U ULICI ILIJE ENGELA

Agresorska granata ubila majku i kćerku

Delegacije Općine Novi Grad Sarajevo, Kantona i Grada 
Sarajeva, te Gradskog i Općinskog vijeća Novi Grad, položile 

su 30. augusta cvijeće na mjesto masakra na Trgu solidarnosti 
do broja 14, na Alipašinom Polju, gdje je granatom ispaljenom 
sa agresorskih položaja ubijeno 11 Sarajlija, dok ih je 53 teže 
i lakše ranjeno.
Prije 22 godine u blizini pijace na Alipašinom Polju, poginuli 
su Rifet Bahtić, Jasmin Đozo, Muniba Ganija, Nermin Gušić, 
Zoran Kafedžić, Sadrija Krasnići, Nadežda Puljić, Daniel 
Turkalj, Edin Uzunović i dvije neidentifikovane osobe.  
Većina stradalih izgubila je život čekajući u redu za hljeb, a 
nastradali su i slučajni prolaznici. Kako godine prolaze, bol i 
tuga u srcima članova porodice poginulih postaje još teža i 
dublja.
Mirela Bahtić izgubila je supruga. Istakla je da joj je vrlo teško 
govoriti o tom događaju.
„Kako vrijeme prolazi, sve je teže i teže. Moj suprug 
poginuo je u redu za hljeb, nikome ništa nije skrivio, 
samo se borio da preživimo“, ispričala je Bahtić.  
 
Kako je istaknuto na skupu, svake godine treba pričati o ovim 
događajima i prisjećati se svih koji su izgubili život tokom 
agresije na BiH. Rečeno je kako se obilježavanjem godišnjica 
stradanja građana Sarajeva podsjeća na sve zlo koje je rat 
donio, te na brojne Sarajlije ubijene u redovima za vodu, hljeb, 
humanitarnu pomoć, na sankalištu ili igralištu.
Masakr na Alipašinom Polju dogodio se na početku rata, 

22. GODIŠNJICA MASAKRA NA ALIPAŠINOM POLJU 

Čekajući u redu za hljeb ubijeno jedanaest 
Sarajlija

odnosno agresije na BiH i jedan je od najbolnijih događaja koji 
se obilježava svake godine. Za ovaj zločin, kao ni za brojne 
druge počinjene tokom agresije na našu zemlju, još niko 
nije procesuiran. Članovi porodica poginulih nadaju se da će 
pravda biti zadovoljena.

Polaganjem cvijeća, učenjem Fatihe i minutom šutnje, 
predstavnici Općine Novi Grad Sarajevo, boračkih udruženja, 

te rodbina i prijatelji obilježili su 31. jula, 22. godišnjicu bitke 
za Poljine.
Tim povodom, na spomen - obilježju u naselju Bare 
- Šip odali su počast šehidima i poginulim borcima 
Armije RBiH, koji su 31. jula 1992. godine izgubili život 
u bici na Poljinama, pri pokušaju deblokade Sarajeva. 
Delegacije su položile cvijeće i odale počast poginulima i 
ispred spomen - obilježja na Šipu, gdje su postavljene table sa 
imenima 57 poginulih pripadnika Armije RBiH.
Pripadnici tadašnje Podrinjske brigade su u sadejstvu sa još 
nekoliko lokalnih jedinica iz Centra, Vogošće, Novog Grada 
i jedinicom MUP-a odmah na početku rata pokušali probiti 
agresorski obruč i spojiti se sa snagama Armije na slobodnoj 
teritoriji. U tim teškim trenucima Prva podrinjska brigada je bila 
na glavnom pravcu tog zadatka i pretrpjela je velike gubitke.
„Ovo je bila jedna u nizu bitaka za odbranu Sarajeva. Sa ovog 
prostora kao i sa drugih dominantnih objekata Sarajevo je bilo 
ugrožavano u svakom segmentu življenja, a posebno civilno 
stanovništvo. Zbog stalnog granatiranja i stalnih pritisaka, 
smatralo se da treba ukloniti neprijateljske vatrene ciljeve 
koji su ugrožavali Sarajevo. Na tom pravcu je bilo angažovano 
više jedinica, između ostaloga, i Prva podrinjska brigada. 
Zaista smo bili u vrlo inferiornom položaju s pozicije vojnih 
realnosti i po pitanju naoružanja i po pitanju pripremljenosti 
jedinica za izvršenje jednog takvog zadatka. Ali, nismo bili 

NA DAN BITKE ZA POLJINE

Evocirane uspomene na hrabre sinove 
Armije RBiH

u prilici da biramo. Morali smo prihvatiti taj zadatak onako 
kako su ga okolnosti nametale. Nije ga bilo lahko izvršiti, 
nije u potpunosti ni izvršen, ali smo nastojali i po cijenu 
izgubljenih života. To se i desilo, izgubili smo 12 hrabrih ljudi, 
što je jako puno“, prisjetio se Mesud Džananović, komandant 
trećeg bataljona Podrinjske brigade i direktni učesnik bitke. 
Obilježavanju ove godišnjice prisustvovala je i Maida Prazina, 
supruga rahmetli Asima Prazine, komandanta bataljona 
Prve podrinjske brigade koji je poginuo tokom akcije. 
„I nakon 22 godine jednako boli i osjećam veliku prazninu. Moj 
sin Denis, unuk i snaha su mi jedino svjetlo i oni ispunjavaju 
moj život. Znam da život ide dalje i da moramo živjeti i boriti 
se“, rekla je Maida.

Dvadest druga godišnjica  pogibije rahmetli Ramiza Salčina, 
prvog komandanta Općinskog štaba Teritorijalne odbrane 

Novi Grad Sarajevo, obilježena je 22. augusta, intoniranjem  
himne BiH, učenjem Fatihe i polaganjem cvijeća na spomen–
obilježju i mjestu pogibije u naselju Saraj Polje. Delegacije 
Općine Novi Grad, boračkih udruženja, te porodica i prijatelji 
položili su cvijeće i odali počast legendarnom komandantu i 
heroju oslobodilačkog rata.
Tom prilikom, načelnik Općine Novi Grad Sarajevo Semir 
Efendić zahvalio se prisutnim na odzivu, posebno ističući kako 
nam je obaveza prisustvovati i obilježavati dane pogibije naših 
šehida, koji su dali živote za odbranu države BiH, u kojoj mi 
sada slobodno živimo. Skupu se obratio i Avdo Hebib, poručivši 
bošnjačkom narodu da se mora ujediniti kako bi opstao na 
ovim prostorima. 
Tajib Delalić, pomoćnik načelnika za boračka pitanja Općine 
Novi Grad, koji je dobro poznavao Salčina, istakao je da je 
Ramiz dao veliki doprinos u organiziranju otpora  agresiji. 
Poginuo je u novogradskom naselju Saraj Polje od snajperskog 
hica ispaljenog iz pravca Nedžarića. 
„Kada je počeo rat u Hrvatskoj, Ramiz je govorio da će uslijediti 
agresija na BiH i da se  moramo pripremati za odbranu. Kako je 
govorio tako je i bilo. Mogu da kažem da je bio izuzetno hrabar 
čovjek. Znam često reći - da je imao sto života, izgubio bi ih 
svih stotinu jer ga je u svemu vodilo srce i njegova hrabrost“, 
prisjetio se Delalić. 

Obilježena 22. godišnjica pogibije rahmetli 
Ramiza Salčina

U B fazi Alipašinog Polja, u ulici Semira Frašte kod broja 
4, 8. septembra je obilježena 22. godišnjica od masakra 

počinjenog nad šest nedužnih sugrađana.
Tim povodom, delegacija Općine Novi Grad Sarajevo, sa 
predsjedavajućom Općinskog vijeća Edinom Gabela i v.d. 
pomoćnika Općinskog načelnika za lokalnu samoupravu 
Ahmetom Zećom, položila je cvijeće na spomen - obilježje, na 
mjestu gdje je prije 22 godine od agresorske granate poginulo 
šest, a teže su ranjene tri osobe. Prisutni su se minutom šutnje 
i učenjem Fatihe prisjetili nevino stradalih sugrađana i odali 
počast poginulim rudarima koji su u četvrtak 4. septembra, 
stradali u jami Raspotočje Rudnika mrkog uglja u Zenici.
Na današnji dan 1992. godine poginuli su: Ramiz 
Mehaković, Asim, Refija i Adnan Kunovac, Hanifa Hodžić i 
Ratomir Gajević. Teže su ranjeni Mirzet Aganović, Slavko 
Miletić i Denis Ovčina, a 20 građana je tada lakše ranjeno. 
Predsjedavajuća Gabela je tom prilikom kazala da se uvijek 
trebamo sjećati perioda iz proteklog rata, odnosno agresije na 
BiH i svih naših sugrađana koji su ubijeni tokom perioda od 
1992. do 1995. godine.
„Danas smo tu zajedno sa porodicama ubijenih civila. Ovaj 
događaj uvršten je u kalendar obilježavanja značajnih datuma 
i događaja Općine Novi Grad Sarajevo i na ovaj način nastojimo 
otrgnuti od zaborava sve ono što nam se dešavalo u protekloj 
agresiji na BiH. Ne smijemo zaboraviti naše komšije i djecu 
koja su masovno ubijana. Na ovaj način čuvamo istinu od 

 Navršile se 22 godine od masakra u ulici 
Semira Frašte kod broja 4

zaborava“, kazala je Gabela.
Obilježavanju tužne godišnjice prisustvovao je i Ešref Hodžić, 
sin ubijene Hanife Hodžić.
„Ovdje su prije 22 godine ubili moju majku i toliko vremena 
poslije, ja bih mogao štošta reći. Ali, ne znam čemu i kome. 
Među šest civila koji su ubijeni ovdje bila je i moja majka. Ne 
znam kome je ona bila prijetnja, kome su bili prijetnja civili 
koji su bez ikakavog razloga ubijeni. Dobro bi bilo da barem u 
pravosuđu ponude odgovor na to pitanje“, istakao je Hodžić.
Cvijeće su položile i delegacija Savjeta MZ „Alipašino Polje 
B I“, članovi porodica poginulih, te prijatelji i komšije, kao i 
predstavnici političkih partija koje egzistiraju u Općinskom 
vijeću Novi Grad.

Predstavnik Službe civilne zaštite Općine Novi Grad Sarajevo 
Fahrudin Kazazić, bio je učesnik specijalističkog programa 

obuke jesenjeg semestra za zvaničnike iz zemalja regije, koji 
je od 21. do 27. septembra 2014. godine održan u Istanbulu. 
Obuka koju je organizirala Unija turskih gradova (TDBB) je 
održana pod nazivom „Upravljanje katastrofama i predviđanje 
rizika od strane lokalnih vlasti“.
Pored predstavnika Općine Novi Grad Sarajevo, koji su 
predstavljali grad Sarajevo, učestvovali su i predstavnici 
gradskih općina iz zemalja okruženja turskog govornog 
područja Azerbajdžana, Kirgistana, Kosova, Moldavije i 
Tatarstana uz prisustvo predstavnika općinskih vlasti grada 
Istanbula, operativnih direktora državnih i gradskih službi za 
tehničke radove, zaštitu i kontrolu okoliša, požarnu zaštitu, te 
službi i jedinica zaštite i spašavanja. 
Skup je svečano otvorio generalni sekretar Unije TDBB Fahri 
Solak, a učesnike i goste je ispred Saveza općina grada 
Instanbula, pozdravio načelnik općine Zeytinburnu Murat 
Aydın.
U sjedištu državne agencije (AFAD), izvršeno je predstavljanje 
Predsjedništva za upravljanje katastrofama i kriznim 
situacijama Turske, njegovom načinu rada i djelovanja, 

opremljenošću materijalnotehničkim sredstvima i njegovim 
službama za hitne intervencije zaštite i spašavanja. Održana 
je obuka o Upravljanju katastrofama i planiranje rizika na 
loklanom nivou, preživljavanje vanrednog stanja prvih 72 sata 
prirodne katasrofe, pružanja psihološke pomoći, zbrinjavanja i 
sl. Poseban aspekt je posvećen seizmičkom smanjenju rizika u 
slučaju potresa, koje se odnosi na nosive konstrukcije, urbano 
planiranje, izgradnju i jačanje nosivih konstrukcija.
Tokom boravka u Istanbulu učesnici obuke posjetili su Centar 
za istraživanje, obuku i edukaciju za protivpožarnu zaštitu 
u Istanbulu (IBB), gdje je održana prezentacija i obuka, te 
predstavljen rad Istraživačkog centra za požarstvo.
Također, u Upravi za katastrofe koordinacijskog centra AKOM 
grada Istanbula, učesnici programa su imali priliku vidjeti 
najsavremniju tehniku i obučen kadar, koji može u svrhu 
preventivnih radnji u svim situacijama, iscenirati stanje 
prirodne i druge nesreće u svrhu upravljanja sistemom 
koordinacije katastrofa putem Weba i sistema screeninga.
Prilikom posjete medicinskom fakultetu Bezmialem sa 
profesorima i doktorima zdrvastvenih usluga, održana je obuka 
o temi “Nakon katastrofe, zdravstvene usluge”. Polaznicima su 
uručeni certifikati o završenom programu obuke.

Predstavnik Općine Novi Grad na obuci 
o upravljanju katastrofama i kriznim 
situacijama u Istanbulu

U prostorijama Mjesne zajednice „Dolac“, 23. 
jula, organizirana je podjela prehrambenih 

i higijenskih paketa raseljenim osobama.  
Paketi sa hranom i higijenskim potrepštinama namijenjeni su 
za 59 porodica sa ukupno 127 članova domaćinstava. Među 
korisnicima ovog vida pomoći su 54 osobe iznad 64 godine 
starosti i osmero djece mlađe od 7 godina. Također, podijeljeni 
su paketi sa prilagođenim prehrambenim i higijenskim artiklima 
za djecu do 7 godina i osobe iznad 64 godine starosti.
“Radi se o pomoći izbjeglim i raseljenim osobama, koje su 
u stanju socijalne potrebe, tako da je za ove namjene iz 
budžeta Općine Novi Grad izdvojeno 10. 000 maraka“, kazao 
je Tajib Delalić, pomoćnik načelnika Općine Novi Grad za 
boračka pitanja, rad, socijalna pitanja i zdravstvo. Dodao je 
da je podjela paketa uprilečena pred nastupajuće bajramske 
praznike. Dževrije Sari, koja je došla po paket za svoju 
porodicu, ističe da već 20 godina živi na ulici.
„Još od prije rata nemam gdje da stanujem , ja bih voljela 
imati svoj krov nad glavom. Trebala sam imati i staračku 
penziju, nisu mi dali ništa“, kaže Dževrije i dodaje: 
„Meni ovaj paket mnogo znači, obradovala sam se, i ja i moja 
djeca i unuci. Obradovali smo se zato što ništa nemamo, živimo 
od kontejnera, od kako je umro moj muž, ja, moja kćerka i 
unuk nemamo nikakvih primanja. Zato sam se obradovala i 
hvala Općini Novi Grad“ , zahvaljuje Dževrije. Besima Džanko 
preuzela je paket za svoju majku. Ističe da joj je majka 

Prehrambeni i higijenski paketi za 
raseljene osobe

bolesna, nepokretna i da sama nije mogla doći.
„Mojoj majci ova pomoć mnogo znači, prvenstveno zbog toga 
što  se neko sjetio“, kaže Besima.
Pored Mjesne zajednice „Dolac“, paketi su podijeljeni i na 
punktovima u MZ „Švrakino Selo“, MZ „Sataro Hrasno“, MZ 
„Saraj Polje“, MZ „Dobrinja D“, MZ „Dobroševići“, MZ „Sokolje“ 
i MZ „Alipašin Most I“.

U prostorijama prvog servisnog centra u BiH za podršku 
porodicama djece i osoba sa poteškoćama u razvoju “Dajte 

nam šansu“ u novogradskom naselju Alipašino Polje, 24. 
septembra je upriličeno zajedničko druženje i obilježavanje 
tromjesečnog uspješnog rada Servis centra.
Tim povodom, Servisnom centru uručeno je specijalno kombi-
vozilo koje će koristiti mobilni tim koji djeluje u Servisnom 
centru za potrebe prevoza djece. Vozilo je donacija Agencije 
za međunarodni razvoj USAID-a porodicama djece sa 
poteškoćama u razvoju.
„Ponosni smo što danas isporučujemo kombi namijenjen 
mobilnom timu Servisnog centra i hiljadama djece u Kantonu 
Sarajevo,koji su do sada, zbog nepostojanja adekvatnog 
prevoza, bili „zarobljeni“ kod kuće, te samim time i izolirani. 
Servisni centar je otvoren prije tri mjeseca, čujemo da je 
usrećio i mnoge roditelje, a od sada mobilni tim može dovoziti 
djecu u Centar, gdje zasigurno neće biti sama “, kazao je Dvid 
Barth, direktor USAID-a u BiH.
Uspostavljanje servisnog centra, koji je smješten na Trgu 
međunarodnog prijateljstva broj 8, pomogli su Općina Novi 
Grad Sarajevo i USAID. Općina je ustupila i adaptirala prostor 
od oko 120 metara kvadratnih za potrebe formiranja ovog 

Servisnom centru „Dajte nam šansu“ 
donirano vozilo za prevoz djece s 
poteškoćama

centra, a projekt implementira Udruženje “Dajte nam šansu“.
„Ovakav servis za roditelje djece koja imaju poteškoće u 
razvoju je vrlo značajan za stanovnike naše Općine i grada. 
Zadovoljni smo da smo uz pomoć USAID-a i Udruženja “Dajte 
nam šansu“ pomogli da se u općini Novi Grad formira jedan 
ovakav centar, koji je prvi u BiH ovakve vrste. Za nas je najveće 
zadovoljstvo da možemo pomoći ovoj djeci i osobama sa 
poteškoćama u razvoju. Udruženje „Dajte nam šansu“ zaista 
obavlja izvrstan posao“, kazao je Safet Mešanović, savjetnik 
načelnika Općine Novi Grad, ističući da ova lokalna zajednica 
kontinuirano pomaže ovakve i slične projekte.
Svečanosti su prisustvovali predstavnici Općine Novi Grad 
Sarajevo, USAID-a, Ministarstva za rad, socijalnu politiku, 
raseljena lica i izbjeglice Kantona Sarajevo, Udruženja “Dajte 
nam šansu” i roditelji i djeca, korisnici Servisa. 
„Donacija specijalnog vozila za porodice djece sa poteškoćama 
u razvoju mnogo nam znači. Željeli smo prezentirati rad 
servisa da dokažemo ljudima da postoji potreba za osnivanjem 
još ovakvih servisa. U planu je otvaranje i drugog Servisnog 
centra u BiH, koji će biti smješten u centru Sarajeva“, navela 
je Ines Kavalec, predsjednica Udruženja „Dajte nam šansu“.

Načelnik Općine Novi Grad Sarajevo Semir Efendić i 
predsjedavajuća Općinskog vijeća Novi Grad Edina Gabela 

posjetili su 25. septembra prostor namijenjen osobama 
treće životne dobi na Alipašinom Polju, gdje su se družili sa 
korisnicima radionica koje se ovdje svakodnevno održavaju. 
U ovom prostoru, koji je otvoren u decembru prošle godine, od 
22. do 27. septembra 2014. godine, po prvi put je obilježena 
“Sedmica aktivnog starenja” u sklopu koje je organiziran 
niz različitih aktivnosti, počev od posjete Gradskoj vijećnici, 
organiziranja izložbi, do šetnje na Vrelu Bosne. Za osobe 
treće životne dobi organizirana su i predavanja pod nazivom 
“Leksikon zdrave ishrane”, prilikom kojih su razmijenjeni 
korisni savjeti.
Prostor u ulici Ante Babića broj 1 je namijenjen starijoj 
populaciji, obzirom da osobe starije životne dobi, koje se 
generalno nalaze na margini društvenog života u državi 
i društvu, predstavljaju kategoriju stanovništva koja je 
potencijalno najviše izložena socijalnoj izolaciji.
Svakodnevno se u ovom prostoru odvijaju slijedeće radionice: 
slikarstvo, vez, heklanje i pletenje, ručna izrada nakita, 
društvene igre, radionica informatike, klub čitalaca i ambulanta. 
Radionice su dio projekta ‚‘Poboljšanje životnog stila i olakšanje 
svakodnevnice starijim osobama‘‘ koje realizira udruženje ‚‘Out 
loud‘‘ u okviru projekta Jačanje lokalne demokratije III – LOD 
III, kojeg finansira EU, a implementira UNDP i Općina Novi 

U NOVOM GRADU OBILJEŽENA SEDMICA AKTIVNOG STARENJA 

Organizirane brojne aktivnosti za osobe 
treće životne dobi

Redovni sedmični raspored aktivnosti
Ponedeljak Utorak Srijeda Četvrtak Petak

RADIONICA 
HEKLANJA

RADIONICA 
PLETENJA

RADIONICA 
NAKITA

DRUŠTVENE 
IGRE

RADIONICA 
NAKITA

     

SLIKANJE RAČUNARI RADIONICA VEZA RAČUNARI RADIONICA 
PLETENJA

     

KLUB ČITALACA

AMBULANTA 
(BESPLATNO 
MJERENJE 
PRITISKA I 
ŠEĆERA U KRVI)

 SLIKANJE SAVJETOVALIŠTE

Grad Sarajevo. 
Radionica slikanja obuhvata slikanje slobodnom rukom i na 
šablonima, slikanje na stiroporu i kolaž papir i ima za cilj 
podstaći kreativno izražavanje, stvaralačku maštu i duhovnost, 
te da uljepša svakodnevnicu korisnika, da žive zadovoljniji i 
ispunjeniji život. Radionice se održavaju svakog ponedjeljka 
i četvrtka. Radionica veza, heklanja i pletenja je nastala kao 
odgovor na problem očuvanja te vrste kulturne baštine i 
umjetnosti, te kako bi učesnice koje pohađaju radionicu imale 
mogućnost da prenesu svoje znanje na volontere i ostale 
zainteresovane. Obzirom na to da osobe treće životne dobi 
nemaju iskustva u izradi nakita, pokrenuta je radionica ručne 
izrade nakita, gdje mladi volonteri imaju priliku podučavati 
i dijeliti iskustva sa učesnicima. Obzirom da društvene igre, 
sadrže elemente zabave i natjecanja te nastoje povećati 
mentalne vještine pojedinaca, pokrenuta je radionica 

društvenih igara koja se odvija svakodnevno u prostorijama 
gdje su prisutni šah, domine, tavla i karte.
Pored problema koji prate starenje  i o kojima se manje ili više 
govori, postoji „bolest“ o kojoj se nedovoljno ili čak nikako ne 
govori, a to je depresija  i socijalna isključenost kod osoba 
treće dobi. Tom problemu se u našem društvu ne posvećuje 
dovoljna pažnja i upravo iz tog razloga je proizašla ideja da 
u sklopu dosadašnjeg rada otvorimo savjetovalište za osobe 
treće dobi. Savjetovalište je bazirano na psihološko, ekonomsko 
i pravno savjetovalište. To podrazumijeva proces psihološkog 
osnaživanja osobe tehnikom razgovora sa ciljem postupnog 
prevladavanja problema te postizanja većeg zadovoljstva 
u životu. Cilj savjetovališta jeste pružanje besplatnih usluga 
osobama treće dobi, gdje će na jednom mjestu moći dobiti 
kako pomoć tako i pristup svim potrebnim informacijama i 
savjetima. Savjetovalište je dostupno svakog petka.
Tokom obilježavanja „Sedmice aktivnog starenja” posjetioci su 
imali priliku, u sklopu Dana otvorenih vrata, kupiti rukotvorine 
napravljene od strane korisnika ovog prostora, gdje će 
prikupljena sredstva biti uložena u kupovinu materijala za 
radionice.

MJESNA ZAJEDNICA “ALIPAŠINO POLJE B-I”

Mjesna zajednica “Alipašino Polje B-I” zauzima površinu od 
145.291,00m2, formirana je 1980. godine pod nazivom MZ 
”Mladost”, a od 1994. godine mjesna zajednica mijenja naziv 
u MZ “Alipašino Polje B-I”. Sjedište mjesne zajednice je u ulici 
Trg ZAVNOBIH-a br.15. 
Za obilježavanje dana mjesne zajednice “Alipašino Polje B-I” 
određen je datum 09. novembar, Dan pogibije učiteljice Fatime 
Gunić i njenih učenika. 
Na području mjesne zajednice živi 1.495 domaćinstava sa 4.209 
stanovnika. Prema evdenciji mjesne zajednice, nacionalna 
struktura stanovništva je slijedeća: Bošnjaka 3.030, Srba 748, 
Hrvata 366 i ostalih 65. Mjesna zajednica je urbano naselje 
na čijem prostoru se nalaze dvije ulice Trg ZAVNOBIH-a od 
br. 17-34 i ulica Semira Frašte koje zajedno obuhvataju 1.614 
stambenih jedinica. 
Ova  mjesna zajednica nema privrednih objekata, ali  su 
zastupljeni ostali sadržaji kao što su: Sportska dvorana “Ramiz 
Salčin”, JU biblioteke Sarajevo – odjeljenje Alipašino Polje, 
Kulturni centar “Kralj Fahd”, SOS Društveni centar “Herman 
Gmeiner” itd.
Spomen obilježje civilnim žrtvama rata nalazi se u ulici Semira 
Frašte br. 4 i u ulici Semira Frašte kod br. 17. Spomen obilježje 
za šehide i poginule borce Armije BiH iz proteklog rata sa ovog 
područja, nalazi se u sklopu centralnog Spomen obilježja na 
Trgu ZAVNOBIH-a.
Što se tiče komunalne infrastrukture ona se nalazi u dosta 
dobrom stanju. 

MJESNA ZAJEDNICA “ALIPAŠINO POLJE B-II”

Mjesna zajednica “Alipašino Polje B-II” zauzima površinu od 
121.388,00m2, formirana je 1980. godine pod nazivom MZ 
”Mojmilo”, a od 1994. godine mjesna zajednica mijenja naziv 
u MZ “Alipašino Polje B-II”. Sjedište mjesne zajednice je u ulici 
Trg ZAVNOBIH-a br. 15. 
Za obilježavanje dana mjesne zajednice “Alipašino Polje B-II” 
određen je datum 25. novembar, Dan državnosti BiH. 
Na području mjesne zajednice živi 1.257 domaćinstava sa 3.829 
stanovnika. Prema evdenciji mjesne zajednice, nacionalna 
struktura stanovništva je slijedeća: Bošnjaka 2.875, Srba 595, 
Hrvata 278 i ostalih 93. Mjesna zajednica je urbano naselje 
na čijem prostoru se nalaze dvije ulice Trg ZAVNOBIH-a od br. 
1 do 16 i ulica Nerkeza Smailagića koje zajedno obuhvataju 
1.381 stambenu jedinicu.
Na području ove mjesne zajednice nema privrednih, kulturnih, 
sportskih, vjerskih niti zdravstvenih objekata. Djeluje OŠ 
”Fatima Gunić” i privatna zelena pijaca koja je  počela sa radom 
početkom 2014. godine, Profesionalna vatrogasna brigada 

Mjesne zajednice 
“Alipašino Polje B-I i B-II”

Kantona Sarajevo - odjeljenje Alipašino polje, te određen broj 
trgovinsko-uslužnih radnji. 
Spomen obilježje šehidima i poginulim borcima Armije BiH iz 
proteklog rata nalazi se u sklopu centralnog Spomen obilježja 
na Trgu ZAVNOBIH-a, a spomen obilježje civilnim žrtvama 
rata nalazi se u ulici Trg ZAVNOBIH-a br. 10 i 12.
Komunalna infrastruktura se nalazi u dosta dobrom stanju. 

Gregović BećirVišnjić Muharem



Očistimo
Novi Grad

zajedno



Bosanska
tržnica

POKRENIMO NOVI GRAD ZAJEDNO

Dobrodošli!

TRG DJECE DOBRINJE BB
(kod slastičarne Kup)

DOBRINJA


